
RIASSUNT 

Diversi riformi tas-sistema ġudizzjarja twettqu fl-2019 jew inkella qed jitħejjew. B’mod 

partikolari, fl-aħħar tal-2019 twaqqaf Kunsill Ġudizzjarju indipendenti. Filwaqt li l-

perċezzjoni tal-indipendenza ġudizzjarja diġà hija għolja, il-Kunsill se jikkontribwixxi għall-

promozzjoni ulterjuri tal-indipendenza ġudizzjarja mis-setgħat eżekuttivi u leġiżlattivi. Il-

Kumitat tal-Kondotta Ġudizzjarja tiegħu se jkun inkarigat mill-proċedimenti dixxiplinari 

filwaqt li d-deċiżjoni finali dwar it-tneħħija tal-imħallfin tibqa’ prerogattiva tal- Oireachtas 

(il-Parlament). Riforma ppjanata għandha l-għan li temenda s-sistema għall-ħatra u għall-

promozzjoni ġudizzjarji. Huwa importanti li din ir-riforma tissalvagwardja l-indipendenza 

ġudizzjarja, filwaqt li tqis ir-rakkomandazzjonijiet tal-Kunsill tal-Ewropa. Grupp ta’ ħidma 

għandu jikkunsidra n-numru u t-tip ta’ mħallfin meħtieġa sabiex tiġi żgurata l-

amministrazzjoni effiċjenti tal-ġustizzja matul il-ħames snin li ġejjin. L-istħarriġ tal-ġustizzja 

ċivili li għaddej bħalissa jista’ jipprovdi opportunità sabiex jitjieb l-aċċess għall-ġustizzja 

b’mod partikolari permezz tas-sistema tal-għajnuna legali. Id-diġitalizzazzjoni u r-riżorsi tas-

sistema tal-ġustizzja, inkluż in-numru ta’ mħallfin, għadhom sfida diffiċli.  

L-Irlanda wettqet diversi riformi li għandhom l-għan li jsaħħu l-ġlieda kontra l-korruzzjoni, 

b’mod partikolari permezz tal-Att tal-2018 dwar il-Ġustizzja Kriminali (Reati ta’ 

Korruzzjoni). L-Att dwar il-Ġustizzja Kriminali kien jinkludi diversi reati relatati mal-

korruzzjoni. Madankollu, fih dispożizzjoni dwar il-kriminalità doppja, li tista’ tillimita l-

ambitu għall-prosekuzzjoni tat-tixħim barrani. L-Irlanda għandha fis-seħħ qafas legali u 

istituzzjonali dwar id-dikjarazzjonijiet tal-assi u l-interessi, u l-kodiċijiet ta’ kondotta u l-

obbligi tal-ikklerjar tat-taxxa, li bħalissa qed jiġi mistħarreġ. L-Abbozz ta’ Liġi tal-2015 dwar 

l-Istandards tas-Settur Pubbliku skada bix-xoljiment tad-Dáíl (it-tieni Kamra tal-Parlament) 

f’Jannar 2020. Il-Programm tal-Gvern il-ġdid fih impenn għar-riforma u għall-

konsolidazzjoni tal-Etika fil-leġiżlazzjoni tal-Uffiċċju Pubbliku. Il-liġijiet tal-Irlanda dwar il-

malafama jqajmu tħassib fir-rigward tal-kapaċità tal-istampa li tesponi l-korruzzjoni. Bħalissa 

qed jitwettaq rieżami komprensiv tal-qafas Irlandiż kontra l-korruzzjoni u wkoll qed jiġi 

ffinalizzat ir-rieżami tal-leġiżlazzjoni dwar il-malafama.  

Fir-rigward tal-pluraliżmu tal-media, garanziji kostituzzjonali u strutturi regolatorji solidi 

joperaw fi ħdan kultura politika li tevita l-intervent fil-kontenut editorjali tal-mezzi tal-media 

u tipprevjeni l-kunflitti ta’ interess f’termini ta’ sjieda tal-media. Ir-regolatur tal-media ħa 

passi biex jaġġorna u jippubblika informazzjoni dwar is-sjieda tal-media fuq bażi annwali. Il-

libertà ta’ espressjoni u d-dritt tal-aċċess għall-informazzjoni uffiċjali huma prinċipji 

stabbiliti sew. L-użu frekwenti tal-kawżi ta’ malafama u l-ispejjeż għoljin tagħhom joħolqu 

tħassib. Skema privata indipendenti stabbilita u ffinanzjata mill-media stampata, magħmula 

mill-Press Council u mill-Press Ombudsman, tiżgura t-trattament tal-ilmenti relatati mal-

istampa, fuq il-bażi ta’ Kodiċi ta’ Kondotta. 

Fir-rigward tas-sistema ta’ kontrokontrolli, hemm prattika stabbilita ta’ konsultazzjoni dwar 

l-abbozzi ta’ leġiżlazzjoni mill-Gvern u mill-Parlament, u ta’ valutazzjonijiet tal-impatt ex 

ante. L-iskrutinju tal-abbozzi privati tal-Membri li jgħaddu minn ċertu stadju tal-proċess 

leġiżlattiv huwa żviluppat b’mod simili. L-Irish Human Rights and Equality Commission hija 

mgħammra sew sabiex twettaq il-karigi tagħha. Filwaqt li l-ispazju għall-organizzazzjonijiet 

tas-soċjetà ċivili fl-Irlanda huwa ġeneralment meqjus miftuħ, tqajjem tħassib mill-

organizzazzjonijiet tas-soċjetà ċivili fir-rigward tar-restrizzjonijiet fuq l-azzjonijiet tas-soċjetà 

ċivili fir-rigward tal-impatt tal-interpretazzjoni attwali tal-Att Elettorali, li jimponi 

restrizzjonijiet fuq il-possibbiltajiet ta’ finanzjament għall-organizzazzjonijiet tas-soċjetà 

ċivili.  

I.  IS-SISTEMA TAL-ĠUSTIZZJA  

L-Irlanda hija ġurisdizzjoni tad-dritt komuni, li l-ġudikatura tagħha hija maqsuma f’fergħa 

ċivili u fergħa kriminali. Is-sistema tal-qorti tinkludi qorti tal-appell finali (il-Qorti Suprema), 

Qorti tal-Appell, u qrati tal-prim’istanza li jinkludu Qorti Għolja b’ġurisdizzjoni sħiħa fil-

materji kriminali u ċivili kollha u qrati b’ġurisdizzjoni limitata: is-Circuit Court u l-Qorti 

Distrettwali huma organizzati fuq bażi reġjonali. Żewġ Qrati Kriminali Speċjali jittrattaw 

kawżi kriminali marbuta ma’ reati paramilitari, sovversivi u organizzati
1
. Barra minn hekk, 

għadd ta’ tribunali speċjalizzati joperaw f’oqsma differenti, inklużi r-relazzjonijiet 

industrijali
2
. Minn Diċembru 2019, dawk kollha li għandhom kariga ġudizzjarja saru membri 

tal-Kunsill Ġudizzjarju li għadu kif ġie stabbilit. Il-ħatriet ġudizzjarji jsiru mill-President tal-

Irlanda, li jaġixxi fuq il-parir tal-Gvern. Il-Judicial Appointments Advisory Board għandu l-

kompitu li jagħżel il-kandidati xierqa għall-ħatra. Is-servizz tal-prosekuzzjoni mhuwiex parti 

mill-fergħa ġudizzjarja. Id-Direttur tal-Prosekuzzjonijiet Pubbliċi jeżegwixxi b’mod 

indipendenti d-dritt penali fil-qrati. It-twettiq ta’ proċess wara l-ħruġ tal-att tal-akkuża jiġi 

mmaniġġat minn barristers li jiġu nnominati mid-Direttur fuq bażi ta’ każ b’każ u jeżegwixxu 

l-prosekuzzjoni f’konformità mal-istruzzjonijiet tad-Direttur. L-Avukat Ġenerali huwa l-

konsulent legali tal-Gvern. Il-professjoni legali għandha żewġ tipi ta’ avukati – solicitors, 

rappreżentati minn Law Society, u barristers, rappreżentati mill-Bar of Ireland
3
. Il-Legal 

Services Regulatory Authority, korp indipendenti mwaqqaf fl-2016, huwa r-regolatur 

statutorju nazzjonali tal-Irlanda għaż-żewġ fergħat tal-professjoni legali.  

Indipendenza 

Fl-aħħar tal-2019 twaqqaf Kunsill Ġudizzjarju indipendenti inkarigat bis-salvagwardja 

tal-indipendenza ġudizzjarja. Proċess twil ta’ riforma kien wassal għat-twaqqif tal-ewwel 

kunsill permanenti tal-Irlanda għall-ġudikatura. Il-funzjonijiet ewlenin tiegħu skont l-Att tal-

Kunsill Ġudizzjarju huma li jqis l-ilmenti marbuta mal-imġiba ġudizzjarja ħażina, li jiżgura l-

edukazzjoni u t-taħriġ kontinwi tal-imħallfin
4
 u li jabbozza linji gwida dwar ċerti kwistjonijiet 

li jinkludu d-danni minn korrimenti personali. Għal dawn l-iskopijiet, il-Kunsill waqqaf 

għadd ta’ Kumitati inkluż Kumitat dwar il-Kondotta Ġudizzjarja, Kumitat dwar l-Istudji 

Ġudizzjarji, Kumitat dwar id-Danni Personali, u Kumitat dwar il-Linji Gwida għas-

Sentenzjar. Il-Kunsill huwa magħmul mill-membri kollha tal-ġudikatura fil-kariga (madwar 

160 imħallef), b’bord li jikkonsisti fi 11-il imħallef: ħames membri ex officio (il-Prim 

Imħallef u erba’ presidenti tal-qorti), ħames imħallfin eletti mill-kollegi tagħhom u mħallef 

                                                 
1
  Panel ta’ mħallfin fil-kariga mill-Qorti Għolja, mis-Circuit Court u mill-Qorti Distrettwali jiġi maħtur għall-

Qorti Kriminali Speċjali. 
2
  It-tribunali jittrattaw ukoll l-appelli dwar it-taxxa fuq l-introjtu, it-talbiet skont il-leġiżlazzjoni dwar l-

ugwaljanza, l-applikazzjonijiet għall-immigrazzjoni, l-ippjanar tal-bliet u kwistjonijiet relatati mal-impjieg. 

Dawn it-tribunali huma ppreseduti minn speċjalisti kwalifikati u l-eżekuttiv sikwit ikun involut fil-proċeduri 

tal-ħatra tagħhom. Id-deċiżjonijiet tagħhom huma soġġetti għal appell jew għal stħarriġ mis-Circuit Court 

jew mill-Qorti Għolja dwar il-punti tal-liġi. 
3
  Il-biċċa l-kbira tas-solicitors jaħdmu fi prattika privata u joffru servizzi direttament lill-pubbliku. Solicitors 

oħra huma solicitors “interni”, impjegati pereżempju mal-Istat jew ma’ xi negozju. Il-biċċa l-kbira tal-

barristers jispeċjalizzaw fl-avukatura tal-qorti u fl-għoti ta’ pariri u opinjonijiet legali, għalkemm jistgħu 

jaħdmu wkoll bħala avukati “interni”. 
4
  Dan iwieġeb ukoll għar-rakkomandazzjonijiet tal-GRECO. GRECO Fourth Evaluation Round – Evaluation 

Report, il-paragrafu 161; GRECO Fourth Evaluation Round – Interim Compliance Report, il-paragrafi 48-

51. 

wieħed elett mill-membri l-oħra tal-bord
5
. It-twaqqif tal-Kunsill Ġudizzjarju jista’ 

jikkontribwixxi sabiex jiġu żgurati l-indipendenza u l-kwalità tas-sistema tal-ġustizzja, 

f’konformità mar-rakkomandazzjonijiet tal-Grupp ta’ Stati kontra l-Korruzzjoni 

(“GRECO”)
6
.  

L-indipendenza perċepita tal-qrati u tal-imħallfin fost il-pubbliku ġenerali u fost il-

kumpaniji hija għolja. Il-livell ta’ indipendenza tal-qrati u tal-imħallfin huwa perċepit bħala 

“pjuttost tajjeb jew tajjeb ħafna” minn 74 % tal-popolazzjoni ġenerali u minn 76 % tal-

kumpaniji
7
. Dan il-livell għoli ta’ indipendenza ġudizzjarja perċepita kien konsistenti matul l-

aħħar snin. 

Riforma ppjanata għandha l-għan li tirriorganizza s-sistema għall-ħatriet u għall-

promozzjoni ġudizzjarji. Id-diskussjonijiet dwar din ir-riforma ilhom għaddejjin għadd ta’ 

snin. Fl-2017, il-Gvern ippreżenta lill-Parlament abbozz ta’ liġi dwar din il-kwistjoni, li skada 

mat-tmiem tal-leġiżlatura preċedenti. Fis-sistema attwali, għal ħatriet ġudizzjarji tal-ewwel 

darba, il-Judicial Appointments Advisory Board (JAAB)
8
 jirrakkomanda lill-Ministru għall-

Ġustizzja u għall-Ugwaljanza tal-anqas seba’ kandidati għal kull post vakanti
9
. Il-kandidati 

fil-lista ma jiġux ikklassifikati skont il-prijorità u l-Gvern mhuwiex marbut li jagħżel mil-lista 

biss. Il-promozzjonijiet ta’ mħallfin
10

 isiru mill-President fuq il-parir tal-Gvern u mhumiex 

soġġetti għall-proċedura tal-JAAB
11

. Tqajjem tħassib minn GRECO
12

 fir-rigward tad-

diskrezzjoni wiesgħa li tħalliet għas-setgħa eżekuttiva. L-abbozz ta’ liġi dwar il-Judicial 

Appointments Commission ipprovda għat-twaqqif ta’ kummissjoni ġdida għall-ħatriet 

ġudizzjarji li tkun tinkludi President mhux ġudizzjarju u maġġoranza ta’ membri onorarji. L-

abbozz ta’ liġi kellu l-għan li jillimita n-numru ta’ kandidati proposti għal massimu ta’ tlieta, 

ikklassifikati skont l-ordni tal-preferenza tal-Kummissjoni, għal kull post ġudizzjarju vakanti. 

L-abbozz ippropona wkoll li l-ħatriet ġudizzjarji kollha jkunu soġġetti għal din il-proċedura 

(għall-kuntrarju tal-proċess attwali li jittratta biss il-ħatriet ġudizzjarji tal-ewwel darba). 

Dawn l-abbozzi ta’ dispożizzjonijiet jistgħu jillimitaw id-diskrezzjoni politika fil-ħatriet 

ġudizzjarji. Madankollu, il-kompożizzjoni prevista tal-kummissjoni l-ġdida qajmet 

                                                 
5
  Skont id-data tan-Network Ewropew tal-Kunsilli għall-Ġudikatura (European Network of Councils for the 

Judiciary, ENCJ), ir-riżorsi disponibbli għall-Kunsill huma komparattivament baxxi. Kontribut mill-ENCJ 

għar-Rapport tal-2020 dwar l-Istat tad-Dritt. 
6
  GRECO Fourth Evaluation Round – Evaluation Report, il-paragrafu 124; GRECO Fourth Evaluation Round 

– Interim Compliance Report, il-paragrafu 26. 
7
  Il-Figuri 44, 46 u 48, it-Tabella ta’ Valutazzjoni tal-Ġustizzja tal-UE għall-2020. Il-livell ta’ indipendenza 

ġudizzjarja perċepita huwa kkategorizzat kif ġej: baxx ħafna (anqas minn 30 % tar-rispondenti jipperċepixxu 

l-indipendenza ġudizzjarja bħala pjuttost tajba u tajba ħafna); baxx (bejn 30-39 %), medja (bejn 40-59 %), 

għolja (bejn 60-75 %), għolja ħafna (aktar minn 75 %). 
8
  Il-JAAB huwa magħmul mill-ħames presidenti tal-qorti, mill-Avukat Ġenerali, minn rappreżentant kemm 

mil-Law Society kif ukoll mill-Bar Council, u tliet membri onorarji maħtura mill-Ministru għall-Ġustizzja u 

għall-Ugwaljanza. 
9
  It-Taqsima 16(4) tal-Att tal-1995 dwar il-Qrati u l-Uffiċjali tal-Qrati.  

10
  Il-proċess tissejjaħ “elevazzjoni”.  

11
  Il-membri tal-ġudikatura jistgħu jiktbu lill-Uffiċċju tal-Avukat Ġenerali biex jitolbu promozzjoni għal qorti 

ogħla. Dawn l-espressjonijiet ta’ interess jiġu kkunsidrati mill-Gvern meta jkun qed jinnomina kandidat 

sabiex jimla post ġudizzjarju vakanti fil-qorti rilevanti. 
12

  Ir-rakkomandazzjoni pendenti tal-GRECO saħqet fuq il-ħtieġa li tiġi rieżaminata s-sistema attwali għall-

għażla, għar-reklutaġġ, għall-promozzjoni u għat-trasferimenti ta’ mħallfin bil-ħsieb li l-ħatriet jimmiraw 

lejn il-kandidati l-aktar kwalifikati u adattati b’mod trasparenti, mingħajr influwenza eċċessiva mis-setgħat 

eżekuttivi. Issemmiet ukoll il-ħtieġa li jiġu pprovduti riżorsi xierqa lill-JAAB. GRECO Fourth Evaluation 

Round – Evaluation Report, il-paragrafu 132; GRECO Fourth Evaluation Round – Interim Compliance 

Report, il-paragrafu 37. 

tħassib
13,14

 minħabba li pprevediet maġġoranza ta’ membri onorarji. Il-Programm tal-Gvern 

Irlandiż il-ġdid ifformat f’Ġunju 2020 fih impenn ta’ promulgazzjoni tal-Abbozz ta’ Liġi 

għall-Judicial Appointments Commission fl-ewwel sitt xhur tal-mandat tal-gvern. Il-Gvern ta 

impenn li jikkonsulta lill-partijiet ikkonċernati sabiex jagħmel l-emendi xierqa fl-abbozz ta’ 

liġi attwali, sabiex jiżgura li dan ikun igawdi minn appoġġ wiesa’. Tali emendi jkunu 

jinkludu l-iżgurar li l-Prim Imħallef ikun il-President ex officio tal-korp. Huwa importanti li 

din ir-riforma tqis ir-rakkomandazzjonijiet tal-Kunsill tal-Ewropa dwar il-kompożizzjoni tal-

awtorità li tieħu deċiżjonijiet dwar l-għażla u l-karriera tal-imħallfin u r-rwol tagħha fil-

proċedura tal-ħatra
15

.  

Twaqqaf korp ġdid inkarigat mill-proċedimenti dixxiplinari kontra l-imħallfin, li 

jtejjeb l-akkontabilità tal-imħallfin. Il-Kunsill Ġudizzjarju waqqaf Kumitat dwar il-

Kondotta Ġudizzjarja sabiex jikkunsidra l-ilmenti fir-rigward ta’ mġiba ġudizzjarja ħażina, 

iħejji abbozz ta’ linji gwida dwar l-imġiba ġudizzjarja u dwar l-etika għall-adozzjoni mill-

Kunsill. Barra minn hekk, il-Kumitat jipprovdi pariri u rakkomandazzjonijiet dwar il-

kondotta u l-etika ġudizzjarji. Il-Kumitat huwa magħmul mill-ħames presidenti tal-qorti bħala 

membri ex officio, tliet imħallfin magħżula mill-kollegi tagħhom, u ħames membri onorarji 

maħtura mill-Gvern minn fost dawk rakkomandati mill-Public Appointments Service. Qabel 

din ir-riforma, l-unika sanzjoni dixxiplinari applikabbli għall-imħallfin kienet it-tneħħija mill-

kariga wara r-riżoluzzjonijiet taż-żewġt ikmamar tal-Parlament għal każijiet ta’ “imġiba 

ħażina jew inkapaċità”
16

. Madankollu, din is-sanzjoni qatt ma ġiet applikata. Ir-riforma tar-

reġim tas-sanzjonijiet dixxiplinari tista’ twassal għal titjib fl-akkontabilità tal-imħallfin; 

għandha tippreżerva l-indipendenza ġudizzjarja f’konformità mad-dritt tal-UE
17

 u tqis ir-

rakkomandazzjonijiet tal-Kunsill tal-Ewropa
18

. It-tneħħija mill-kariga ġudizzjarja għal 

raġunijiet dixxiplinari għadha waħda mis-sanzjonijiet possibbli. Meta tkun prevista sanzjoni 

bħal din, il-Kumitat dwar il-Kondotta Ġudizzjarja jkun inkarigat jagħmel rinviju lill-Ministru 

għall-Ġustizzja u għall-Ugwaljanza sabiex jippreżenta mozzjonijiet quddiem il-kmamar tal-

Parlament li jfittxu t-tneħħija tal-imħallef. Il-Parlament jibqa’ responsabbli sabiex jiddeċiedi 

dwar it-tneħħija ta’ mħallfin mill-kariga u jżomm il-marġni ta’ diskrezzjoni tiegħu f’dan ir-

rigward
19

, u dan jista’ joħloq tħassib dwar il-politiċizzazzjoni tal-proċess. Finalment, l-ambitu 

tal-istħarriġ ġudizzjarju disponibbli f’każijiet ta’ sanzjonijiet dixxiplinari jew ta’ tneħħija 

mill-kariga huwa limitat għal-legalità tal-proċedura biss, mingħajr possibbiltà li tiġi 

kkontestata s-sustanza tiegħu
20

.  

                                                 
13

  Il-Kummissjoni Ewropea, Rapporti dwar il-Pajjiżi Irlanda, 2018 (SWD(2018) 206 final), 2019 (SWD(2019) 

1006 final), 2020 (SWD(2020) 506 final). 
14

  GRECO Fourth Evaluation Round – Interim Compliance Report, il-paragrafi 35-36.   
15

  Ara r-Rakkomandazzjoni CM/Rec(2010)12 tal-Kumitat tal-Ministri tal-Kunsill tal-Ewropa, il-paragrafi 46-

47. Fil-kuntest tal-ħatriet ġudizzjarji magħmula mill-fergħa eżekuttiva fuq talba minn kunsill għall-

ġudikatura, il-Qorti tal-Ġustizzja Ewropea indikat li sabiex kunsill bħal dan jikkontribwixxi biex il-proċess 

isir aktar oġġettiv, dan jenħtieġ li jkun indipendenti biżżejjed mil-leġiżlatura u mill-eżekuttiv u mill-awtorità 

li lilha jkun meħtieġ jippreżenta proposta ta’ ħatra ġudizzjarja. Is-Sentenza tal-Qorti tal-Ġustizzja tad-19 ta’ 

Novembru 2019, AK, il-Kawżi Magħquda C‑ 585/18, C‑ 624/18 u C‑ 625/18, il-paragrafi 137, 138.  
16

  L-Artikolu 35.4.1 tal-Kostituzzjoni. 
17

  Is-sentenza tal-Qorti tal-Ġustizzja tal-25 ta’ Lulju 2018, LM, C‑ 216/18 PPU, il-paragrafu 67, ara n-nota 18 

f’qiegħ il-paġna. 
18

  Ara r-Rakkomandazzjoni CM/Rec(2010)12 tal-Kumitat tal-Ministri tal-Kunsill tal-Ewropa, il-paragrafu 69. 

Rakkomandazzjoni pendenti tal-GRECO tirreferi għall-ħtieġa li jiġi stabbilit formalment kodiċi ta’ kondotta 

għall-imħallfin u li tali strument jintrabat ma’ mekkaniżmu ta’ akkontabilità. GRECO Fourth Evaluation 

Round, il-paragrafu 146; GRECO Fourth Evaluation Round – Interim Compliance Report, il-paragrafu 43. 
19

  It-Taqsima 89 tal-Att tal-Kunsill Ġudizzjarju tal-2019. 
20

  F’dan il-kuntest, il-Qorti tal-Ġustizzja qalet li “l-possibbiltà li d-deċiżjonijiet tal-organi dixxiplinari jiġu 

kkontestati quddiem qorti, [tikkostitwixxi parti minn] ġabra ta’ garanziji essenzjali għall-finijiet tal-ħarsien 

Il-Personal Injuries Guidelines Committee għadu kif twaqqaf huwa inkarigat mit-tiswir 

ta’ linji gwida ġenerali dwar il-livell ta’ danni li jistgħu jingħataw mill-qrati. It-twaqqif 

ta’ dan il-Kumitat
21

 isegwi rakkomandazzjoni li tinsab fir-Rapport tal-Personal Injuries 

Commission
22

 u għandu l-għan li jippromwovi l-konsistenza fil-livell tad-danni. Barra minn 

hekk, is-Sentencing Guidelines and Information Committee
23

 għandu l-kompitu li jfassal il-

linji gwida dwar is-sentenzjar. Filwaqt li l-linji gwida mhumiex vinkolanti, l-Att tal-Kunsill 

Ġudizzjarju jeħtieġ li qorti tqis dawn il-linji gwida u tiddikjara r-raġunijiet għal kwalunkwe 

tbegħid minn dawn il-linji gwida
24

. Din id-dispożizzjoni tippermetti li jiġi vvalutat sa liema 

punt qegħdin jiġu segwiti l-linji gwida u tista’ tintuża mill-qrati tal-appell sabiex 

jiddeterminaw jekk ir-raġunijiet mogħtija għad-devjazzjoni humiex ġustifikati jew le. Fl-

implimentazzjoni ta’ dawn il-linji gwida għandha tingħata l-attenzjoni dovuta lir-rispett tal-

indipendenza ġudizzjarja mhux biss minn influwenzi żejda li tiġi minn barra l-ġudikatura, 

iżda anki minn ġewwa
25

. 

Kwalità 

Il-baġit tas-sistema tal-ġustizzja u n-numru ta’ mħallfin għadhom taħt il-medja tal-UE. 

Filwaqt li l-baġit per capita għas-sistema tal-ġustizzja, li kien ta’ EUR 55,7 fl-2018, żdied 

b’mod kostanti fl-aħħar snin, il-baġit bħala perċentwal tal-PDG staġna
26

. Barra minn hekk, 

Att ġdid dwar il-Qrati żied in-numru massimu ta’ mħallfin ordinarji tal-Qorti tal-Appell minn 

disgħa għal 15. Madankollu, skont id-data tal-2018, in-numru ta’ mħallfin fl-Irlanda kien ta’ 

160, l-anqas numru per capita fl-UE
27

. Il-Programm għall-Gvern imħabbar f’Ġunju 2020 

jinkludi impenn sabiex jitwaqqaf grupp ta’ ħidma li jikkunsidra n-numru ta’ mħallfin 

                                                                                                                                                        
tal-indipendenza tas-setgħa ġudizzjarja” (is-sentenza tal-Qorti tal-Ġustizzja tal-25 ta’ Lulju 2018, LM, 

C‑ 216/18 PPU, il-paragrafu 67). Barra minn hekk, il-Qorti Ewropea tad-Drittijiet tal-Bniedem sabet li l-

istħarriġ ġudizzjarju tal-pieni dixxiplinarji kontra l-imħallfin “must be appropriate to the subject-matter of 

the dispute, that is to say […] to the disciplinary nature of the administrative decisions in question. This 

consideration applies with even greater force to disciplinary proceedings against judges, who must enjoy the 

respect that is necessary for the performance of their duties’ (sentenza tal-Qorti Ewropea tad-Drittijiet tal-

Bniedem, tas-6 ta' Novembru 2018, Ramos Nunes de Carvalho e Sá v. Portugal, ir-Rikors Nru 55391/19, 

57728/13 u 74041/13, il-paragrafu 196; ara wkoll il-paragrafi 176-186. Ara wkoll is-Sentenza tal-Qorti 

Ewropea tad-Drittijiet tal-Bniedem tal-5 ta’ Mejju 2020, Kövesi vs Ir-Rumanija, ir-Rikors Nru 3594/19, il-

paragrafu 154.  
21

  Il-Personal Injuries Guidelines Committee jinkludi seba’ mħallfin innominati mill-Prim Imħallef. 
22

  Second and Final Report of the Personal Injuries Commission, Department of Business, Enterprise and 

Innovation of Ireland, Lulju 2018.  
23

  Is-Sentencing Guidelines Committee fih tmien imħallfin innominati mill-Prim Imħallef u ħames membri 

onorarji maħtura mill-Gvern minn persuni rrakkomandati mill-Public Appointment Service. 
24

  It-Taqsimiet 92 u 99 li jemendaw it-Taqsima 22 tal-Att tal-2004 dwar ir-Responsabbiltà Ċivili u l-Qrati. 
25

  L-istandards tal-Kunsill tal-Ewropa li jirrikjedu r-rispett tal-indipendenza ġudizzjarja mhux biss minn 

influwenzi żejda li tiġi minn barra l-ġudikatura, iżda anki minn ġewwa. Is-Sentenza tal-Qorti Ewropea tad-

Drittijiet tal-Bniedem tat-22 ta’ Diċembru 2009, Parlov-Tkalčić vs Il-Kroazja, il-paragrafu 86: ‘…This 

internal judicial independence requires that they be free from directives or pressures from the fellow judges 

or those who have administrative responsibilities in the court such as the president of the court or the 

president of a division in the court. The absence of sufficient safeguards securing the independence of judges 

within the judiciary and, in particular, vis-à-vis their judicial superiors, may lead the Court to conclude that 

an applicant’s doubts as to the (independence and) impartiality of a court may be said to have been 

objectively justified’. Skont il-Kummissjoni ta’ Venezja, il-prattika tal-linji gwida adottati mill-Qorti 

Suprema jew mill-ogħla qorti oħra u vinkolanti fuq il-qrati inferjuri hija problematika f’dak li għandu 

x’jaqsam mal-indipendenza interna (l-opinjoni tal-Kummissjoni ta' Venezja (CDL-AD(2010)004-e, il-

paragrafu 70). 
26

  Il-Figura 33, it-Tabella ta’ Valutazzjoni tal-Ġustizzja tal-UE għall-2020.   
27

  Il-Figura 35, it-Tabella ta’ Valutazzjoni tal-Ġustizzja tal-UE għall-2020. 

meħtieġa u t-tip tagħhom sabiex tiġi żgurata l-amministrazzjoni effiċjenti tal-ġustizzja matul 

il-ħames snin li ġejjin. 

Twaqqaf Grupp ta’ Rieżami sabiex jivvaluta l-amministrazzjoni tal-ġustizzja ċivili, bil-

ħsieb li fost l-oħrajn itejjeb l-aċċess għall-ġustizzja u jnaqqas l-ispiża tal-litigazzjoni.
28

 

Il-Grupp ta’ Stħarriġ se jirrapporta u jagħmel rakkomandazzjonijiet lill-Ministru għall-

Ġustizzja u għall-Ugwaljanza aktar tard fl-2020. Dan ir-rieżami jista’ jindirizza t-tħassib li 

nħoloq fir-rigward tar-riżorsi disponibbli għas-sistema tal-għajnuna legali fil-ġustizzja ċivili u 

dwar iż-żmien meħtieġ sabiex il-Bord tal-Għajnuna Legali jivvaluta l-eliġibilità għall-

għajnuna legali ċivili
29

. Barra minn hekk, il-proċedimenti quddiem it-tribunali (pereż. għal 

talbiet quddiem il-Workplace Relations Commission u quddiem il-Labour Court) huma 

esklużi ħlief għall-finijiet ta’ kawżi relatati mal-ażil. Dan issemma bħala tħassib mill-Irish 

Human Rights and Equality Commission fl-2019
30

. Il-Grupp ta' Rieżami se jħares ukoll lejn 

modi possibbli sabiex jinkoraġġixxi l-metodi alternattivi għas-soluzzjoni tat-tilwim, li jistgħu 

jtejbu l-inċentivi għall-użu ta’ metodi alternattivi ta’ soluzzjoni għat-tilwim li fihom l-Irlanda 

bħalissa ġġib punteġġ baxx ħafna
31

. Fuq il-bażi tar-Rapport tal-Grupp ta’ Rieżami, il-

Programm għall-Gvern jinkludi impenn sabiex jiġu implimentati riformi għall-

amministrazzjoni tal-ġustizzja ċivili li jkopru kwistjonijiet bħall-użu aktar effiċjenti u effettiv 

tar-riżorsi tal-qorti u ġudizzjarji. Barra minn hekk, il-ħidma fuq it-tħejjija ta’ Abbozz ta’ Liġi 

Ġdid dwar il-Ġustizzja Kriminali (Għajnuna Legali) tinsab fi stadju avvanzat. L-iskop tal-

leġiżlazzjoni l-ġdida huwa li taġġorna u ssaħħaħ is-sistema tal-għoti ta’ għajnuna legali 

f’kawżi kriminali inkluż it-trasferiment tar-responsabbiltà għall-amministrazzjoni tal-Iskema 

minn għand id-Dipartiment tal-Ġustizzja u tal-Ugwaljanza għal għand il-Bord tal-Għajnuna 

Legali. 

Il-Legal Services Regulatory Authority qed tieħu miżuri sabiex tindirizza l-ostakli li 

fadal fis-suq tas-servizzi legali. Sa mill-adozzjoni tal-Att tal-2015 dwar ir-

Regolamentazzjoni tas-Servizzi Legali, għad hemm restrizzjonijiet fis-seħħ fil-provvista tas-

servizzi legali, li jxekklu l-kompetizzjoni u b’hekk iżidu l-ispejjeż legali
32

. Fl-2019, il-Legal 

Services Regulatory Authority introduċiet qafas ta’ mudel ġdid ta’ negozju għal Sħubijiet 

b'Responsabbiltà Limitata. Qafas ġdid għal Sħubijiet Legali, li jista’ jinkludi sħubijiet bejn 

barristers u sħubijiet bejn barristers u solicitors, huwa skedat li jiġi introdott fl-2020. 

Dispożizzjoni ġdida mdaħħla fl-Att dwar ir-Regolamentazzjoni tas-Servizzi Legali fl-2019 

issaħħaħ ir-rekwiżiti għas-solicitors li jżommu lill-klijenti aġġornati b’informazzjoni preċiża 

                                                 
28

  Il-Grupp ta' Rieżami qed iħares ukoll lejn it-titjib tal-proċeduri u tal-prattiki sabiex jiżgura seduti f’waqthom, 

it-tneħħija ta’ regoli proċedurali li qdiemu, ma għadhomx meħtieġa jew huma wisq kumplessi, ir-rieżami tal-

liġi ta’ skoperta, it-tħeġġiġ ta’ metodi alternattivi ta’ soluzzjoni għat-tilwim, ir-rieżami tal-użu ta’ metodi 

elettroniċi ta’ komunikazzjoni inkluża l-litigazzjoni elettronika, l-eżami ta’ kemm l-atti proċedurali u s-

sottomissjonijiet u dokumenti oħra tal-qorti jenħtieġ li jkunu disponibbli jew aċċessibbli fuq l-internet, l-

identifikazzjoni ta’ passi sabiex jinkisbu eżiti aktar effettivi għall-utenti tal-qorti b’enfasi partikolari fuq l-

utenti vulnerabbli tal-qorti. 
29

  Irish Law Society, kontribut ta’ Frar 2018 għar-Review of the Administration of Civil Justice; the Council of 

the Bar of Ireland, sottomissjoni tal-25 ta’ Novembru 2019 lill-Joint Committee on Justice and Equality on 

Access to Justice and Legal Costs. 
30

  Irish Human Rights and Equality Commission (IHREC), Ireland and the Convention on the Elimination of 

Racial Discrimination, Novembru 2019, p. 142. 
31

  Il-Figura 30, it-Tabella ta’ Valutazzjoni tal-Ġustizzja tal-UE għall-2020. L-istabbiliment tal-Mediation 

Council, kif previst fl-Att dwar il-Medjazzjoni tal-2017, bħalissa qed jiġi żviluppat bil-ħsieb li jiġi stabbilit 

mal-ewwel opportunità. 
32

  Il-Kummissjoni Ewropea, Rapport tal-Pajjiż L-Irlanda, SWD (2020) 506 final. 

fir-rigward tal-ispejjeż legali
33

. L-Awtorità se tkun ukoll qed terġa’ tikkunsidra s-suġġett ta’ 

prattiki multidixxiplinari (li jinvolvu operaturi fil-qasam tal-ġustizzja u professjonijiet oħra) u 

fetħet konsultazzjoni pubblika fir-rigward tal-unifikazzjoni possibbli tal-professjonijiet tal-

barristers u tas-solicitors.  

Għaddejja ħidma dwar id-diġitalizzazzjoni tas-sistema ġudizzjarja.
34

 L-Irlanda għandha 

punteġġi taħt il-medja tal-UE dwar id-disponibbiltà ta’ mezzi elettroniċi, it-teknoloġija tal-

informazzjoni u tal-komunikazzjoni għall-ġestjoni tal-kawżi u tal-istatistika dwar l-attività 

tal-qrati
35

. Is-Servizz tal-Qrati żviluppa dokument strateġiku
36

 bl-objettiv li jwassal id-

diġitalizzazzjoni u jsostni lill-ġudikatura fil-proċess. Dan l-approċċ għandu l-għan li 

jimminimizza l-għadd ta’ kawżi li jeħtieġ li jiġu indirizzati mis-sistema tal-qrati, li jeħtieġ l-

attendenza fis-seduti biss fejn ikun meħtieġ, li jlaqqa' u jġestixxi s-seduti u tal-informazzjoni 

dwar il-kawżi b’mod diġitali, kif ukoll li jadotta mudell diġitali għall-preżentata ta’ 

dokumenti tal-qorti. Il-proġett Courts Service Online (CSOL) għandu l-għan li joħloq sistema 

unika ta’ ġestjoni tal-kawżi ċivili sabiex jipprovdi pjattaforma komuni għall-proċessi ċivili 

tal-ġurisdizzjonijiet kollha. Is-sistema l-ġdida tinkorpora l-faċilità li tippreżenta rikors u 

tħallas online, tiġbor l-ordnijiet u tippreżenta ċerti dokumenti elettronikament. L-oqsma tax-

xogħol li jibbenefikaw mill-pjattaforma l-ġdida jinkludu l-insolvenza u t-talbiet żgħar, u l-

proċeduri quddiem il-Qorti Suprema u l-Qorti tal-Appell. Fl-2019, CSOL ġie estiż ukoll 

sabiex jiffaċilita l-preżentata elettronika tar-rikorsi lill-Uffiċċju tal-Aġġudikatur tal-Ispejjeż 

Legali. Ir-rieżami li għaddej bħalissa tas-sistema tal-ġustizzja ċivili jħares ukoll lejn li jsir 

rieżami tal-użu tal-metodi elettroniċi ta’ komunikazzjoni, inklużi l-litigazzjoni elettronika u 

sa liema punt l-atti proċedurali, is-sottomissjonijiet u dokumenti oħra tal-qorti għandhom 

ikunu aċċessibbli online.  

Ittieħdu miżuri li jiffaċilitaw l-operat kontinwu tal-qrati matul il-pandemija tal-

COVID-19. B’mod partikolari, programm li jiffaċilita s-seduti mill-bogħod inbeda f’April 

2020 u n-numru ta’ sessjonijiet ta’ seduti virtwali żdied b’mod kostanti minn dak iż-żmien. 

Barra minn hekk, il-Qorti Suprema u l-Qorti tal-Appell għamlu użu estensiv mis-seduti 

virtwali fil-kawżi tal-appell. Fir-rigward tal-proċedimenti kriminali, kien hemm żieda fir-

rikorsi mill-bogħod f’materji kriminali. Is-seduti mill-bogħod qed jintużaw dejjem aktar 

għas-seduti dwar l-arrest, għar-rikorsi għall-ħelsien mill-arrest bil-garanzija u għall-

aġġornamenti meta l-akkużat ikun miżmum fil-kustodja
37

. Att ġdid ta’ Awwissu 2020 

jippermetti aktar l-użu ta’ seduti ta’ smigħ remoti f’materji ċivili u fl-appelli kriminali. Dan 

jestendi wkoll il-possibbiltà ta’ arkivjar u trażmissjonijiet elettroniċi f’materji ċivili, u l-

possibbiltà li jsiru laqgħat mill-bogħod
38

. Il-kontravenzjonijiet għadhom qed jiġu pproċessati 

                                                 
33

 Barra minn hekk, fit-7 ta’ Ottubru 2019, l-Uffiċċju tat-Taxing Master ġie sostitwit mill-Uffiċċju tal-Legal 

Costs Adjudicators kif previst fil-Parti 10 tal-Att dwar ir-Regolamentazzjoni tas-Servizzi Legali tal-2015. 

Dan jipprevedi reġim ġdid u msaħħaħ tal-ispejjeż legali, li jwassal għal trasparenza akbar, u mmodernizza u 

rriforma s-sistema preċedenti għall-aġġudikazzjoni tal-ispejjeż legali. F’Ottubru 2019 inħatru Chief Legal 

Cost Adjudicator u Legal Cost Adjudicator. It-tieni Legal Cost Adjudicator inħatar u se jibda l-ħidma tiegħu 

f’Ottubru 2020. 
34

  Ta’ min jinnota wkoll li d-data statistika attwali dwar is-sistema tal-ġustizzja ma tippermettix li jsir rapportar 

dwar data li tikkonċerna ż-żmien għad-dispożizzjoni fi proċedimenti ċivili u amministrattivi fit-Tabella ta’ 

Valutazzjoni tal-Ġustizzja tal-UE.  
35

  Il-Figuri 27 u 40, it-Tabella ta’ Valutazzjoni tal-Ġustizzja tal-UE għall-2020. 
36

  Courts Service, Long-Term Strategic Vision to 2030: Supporting Access to Justice in a modern, digital 

Ireland.   
37

 Kien hemm madwar 400 sessjoni tal-qorti remota li saru f’Lulju 2020. Barra minn hekk, kien hemm sa 3 000 

applikazzjoni għal kollegament bil-vidjo kull xahar lill-qrati kriminali mill-ħabsijiet. Il-proċessi b’ġurija, li 

fil-parti l-kbira tagħhom ġew sospiżi minn Marzu sa Ġunju, reġgħu bdew. 
38

  L-att tal-2020 dwar il-Liġi Ċivili u l-Liġi Kriminali (Dispożizzjonijiet Mixxellanji).  

fil-Qorti Distrettwali, għalkemm b’kapaċità mnaqqsa fil-qrati. Tingħata prijorità lill-kawżi li 

fihom l-akkużat ikun miżmum fil-kustodja. Is-Servizz tal-Qrati ħejja wkoll vidjo ta’ 

informazzjoni pubblika dwar id-dħul fil-bini tas-servizz tal-qrati matul il-perjodu tar-

restrizzjonijiet tal-COVID-19. 

Effiċjenza 

Ir-rieżami li għaddej bħalissa tas-sistema tal-ġustizzja ċivili jħares lejn it-titjib tal-

proċeduri u tal-prattiki sabiex jiġu żgurati seduti fil-ħin. It-tul medju tal-proċedimenti fil-

Prim’Istanza fil-Qorti Għolja u fis-Circuit Court kien ta’ madwar 750 jum fl-2018, b’żieda ta’ 

madwar 70 jum mill-2017 għas-Circuit Court.
39

 It-tul medju tal-proċedimenti fil-Qorti Għolja 

li tisma’ kawżi kummerċjali fil-prim’istanza żdied minn 287 jum fl-2017 għal 321 fl-2018, 

filwaqt li t-tul tal-kawżi għad-danni personali kien ta’ madwar 980 jum fl-2018
40

. Il-Gvern 

wiegħed ukoll li jikkunsidra mill-ġdid in-numru ta’ mħallfin u t-tip ta’ mħallfin meħtieġa 

sabiex jiżguraw seduti fil-ħin, sabiex jiġu indirizzati ċerti sfidi ta’ effiċjenza
41

.  

Il-proċedura tal-proċess kriminali qed tiġi rieżaminata. Rieżami tal-iskema ġenerali tal-

Abbozz ta’ Liġi tal-Proċedura Kriminali ġie approvat mill-Gvern f’Ġunju 2015, iżda l-

pubblikazzjoni tal-Abbozz ta’ Liġi nnifsu ġiet differita diversi drabi minn dak iż-żmien. L-

għan ewlieni ta’ din il-leġiżlazzjoni jkun li tipprovdi aktar effiċjenza u ġustizzja matul il-

proċess u li tnaqqas id-dewmien fis-sistema tal-ġustizzja kriminali b’mod ġenerali. Sa fejn 

possibbli, il-materji kontenzjużi kollha dwar il-proċess u l-evidenza li għandha tiġi ammessa 

jiġu riżolti qabel ma jinbeda l-proċess quddiem il-ġurija u titnaqqas il-probabbiltà ta’ 

interruzzjonijiet għalxejn tal-proċess għal argument legali. Dan jista’ jkun ta’ benefiċċju 

wkoll għall-ġlieda kontra l-korruzzjoni. 

Għad ma hemmx skema ta’ kumpens għal meta l-proċedimenti tal-qorti jdumu 

eċċessivament. Leġiżlazzjoni li tistabbilixxi skema ta’ kumpens għall-għoti ta’ danni meta l-

proċedimenti tal-qorti jieħdu fit-tul hija meħtieġa minn sentenza tal-Qorti Ewropea tad-

Drittijiet tal-Bniedem (“QEDB”)
42

 iżda għad trid tiġi proposta fil-Parlament. Il-Gvern 

approva l-abbozz ta’ Liġi li pprovda għal mekkaniżmu ta’ kumpens fil-forma ta’ rimedju 

mhux ibbażat fil-qorti
43

. F’Mejju 2019, il-Kumitat Konġunt tal-Parlament dwar il-Ġustizzja u 

l-Ugwaljanza laqa’ t-tentattiv sabiex jiġi stabbilit rimedju, iżda esprima dubji li l-mudell 

mhux ibbażat fil-qorti kien l-aktar mezz effiċjenti sabiex isir dan. L-eżekuzzjoni tas-sentenza 

tal-QEDB hija taħt superviżjoni msaħħa mill-Kumitat tal-Ministri tal-Kunsill tal-Ewropa
44

.  

II. QAFAS KONTRA L-KORRUZZJONI 

Il-kompetenzi u r-responsabbiltajiet għall-iżvilupp u għall-implimentazzjoni ta’ politiki 

kontra l-korruzzjoni kif ukoll għall-prevenzjoni, għas-sejbien, għall-investigazzjoni u għall-

prosekuzzjoni tal-korruzzjoni huma kondiviżi bejn diversi awtoritajiet. L-investigazzjoni ta’ 

reati ta’ korruzzjoni hija r-responsabbiltà tal-Garda National Economic Crime Bureau, li 

                                                 
39

  749 jum fil-Qorti Għolja fl-2018 (753 jum fl-2017); 749 jum fis-Circuit Court fl-2018 (678 fl-2017); u 163 

jum fil-Qorti Distrettwali fl-2018 (120 fl-2017).  
40

   Bħala medja, il-kawżi għad-danni personali ħadu 983 jum fl-2018 u 994 jum fl-2017.  
41

  Il-Kummissjoni Ewropea, Rapport tal-Pajjiż L-Irlanda, SWD(2020) 506 final.  
42

  Is-Sentenza tal-Awla Manja tal-Qorti Ewropea tad-Drittijiet tal-Bniedem tal-10 ta’ Settembru 2010, 

McFarlane vs L-Irlanda, ir-Rikors Nru 31333/06.  
43

  Kumpens għal dewmien fl-Abbozz ta’ Liġi dwar il-Proċedimenti tal-Qorti  
44

  L-aħħar Riżoluzzjoni mill-Kumitat tal-Ministri tal-Kunsill tal-Ewropa, CM/Del/Dec(2019)1362/H46-13, it-

3-5 ta’ Diċembru 2019.  

waqqaf Unità speċjalizzata kontra l-Korruzzjoni. L-Abbozz ta’ Liġi tal-2015 dwar l-

Istandards tas-Settur Pubbliku skada bix-xoljiment tad-Dáíl (it-tieni Kamra tal-Parlament) 

f’Jannar 2020. Il-Programm tal-Gvern il-ġdid fih impenn għar-riforma u għall-

konsolidazzjoni tal-Etika fil-leġiżlazzjoni tal-Uffiċċju Pubbliku. Il-Kummissjoni dwar l-

Istandards f’Karigi Pubbliċi (Standards in Public Office Commission, SIPO) hija 

responsabbli għall-infurzar tal-Atti Elettorali, tal-Atti dwar l-Etika u tar-Regolamentazzjoni 

tal-Att tal-2015 dwar il-Lobbying. Bħalissa qed isir rieżami komprensiv tal-qafas tal-Irlanda 

kontra l-korruzzjoni. Il-Gvern ħabbar fil-Programm reċenti tiegħu li se jindirizza l-

korruzzjoni bħala riżultat ta’ rieżami komprensiv tal-qafas kontra l-korruzzjoni u jżid l-

effettività tal-miżuri kontra l-korruzzjoni.  

Fl-Indiċi tal-2019 tal-Perċezzjonijiet tal-Korruzzjoni ta’ Transparency International, l-

Irlanda ġabet 74/100 u kklassifikat fit-tmien post fl-UE u fit-tmintax-il post 

globalment
45

. Mir-rispondenti Irlandiżi għall-aktar stħarriġ riċenti tal-Ewrobarometru
46

 68 % 

jaħsbu li l-korruzzjoni hija mifruxa sew f’pajjiżhom (medja tal-UE: 71 %), u 25 % tan-nies 

iħossuhom personalment affettwati mill-korruzzjoni fil-ħajja tagħhom ta’ kuljum (medja tal-

UE: 28 %). Fir-rigward tan-negozji, 33 % tal-kumpaniji jqisu li l-korruzzjoni hija mifruxa (il-

medja tal-UE: 63%). Daqs 11 % tal-kumpaniji jqisu li l-korruzzjoni hija problema meta 

jagħmlu negozju (medja tal-UE: 37%). Daqs 35 % tan-nies isibu li hemm biżżejjed 

prosekuzzjonijiet b’suċċess sabiex jiskoraġġixxu lin-nies minn prattiki korrotti (medja tal-

UE: 36 %) filwaqt li 26 % tal-kumpaniji jemmnu li n-nies u n-negozji li jinqabdu jxaħħmu 

uffiċjal anzjan jingħataw piena xierqa (medja tal-UE: 31 %)
47

. 

Dan l-aħħar, il-qafas legali u istituzzjonali għall-ġlieda kontra l-korruzzjoni ra xi 

modifiki importanti. L-aktar reviżjoni riċenti tikkonċerna l-Att dwar il-Ġustizzja 

Kriminali
48

, li daħal fis-seħħ fil-5 ta’ Ġunju 2018 u sar operattiv fit-30 ta’ Lulju 2018. L-Att 

ħassar u ssostitwixxa l-leġiżlazzjoni preċedenti kontra l-korruzzjoni, filwaqt li introduċa 

wkoll reati ġodda u pieni akbar għal reati ta’ korruzzjoni. Wara rakkomandazzjonijiet 

maħruġa mit-tribunal tal-inkjesta ta’ Mahon
49

, l-Att introduċa reati ġodda, bħal pagamenti lil 

terzi waqt ikun magħruf li dawk il-pagamenti se jintużaw għal finijiet ta’ tixħim. Dan jinkludi 

wkoll estensjonijiet għall-preżunzjonijiet ta’ korruzzjoni, li kienu ġew inklużi fl-Att 

Emendatorju tal-2001 għall-Prevenzjoni tal-Korruzzjoni. Ir-responsabbiltà kriminali 

korporattiva ġiet introdotta fil-leġiżlazzjoni riveduta fl-2018, u wieħed għadu jrid jara kif se 

taħdem. Il-leġiżlazzjoni dwar il-proċedura kriminali ġiet riveduta wkoll (ara t-Taqsima dwar 

il-Ġustizzja). Ta’ min jinnota li f’Ġunju 2020 il-Gvern ħabbar li hija prevista wkoll reviżjoni 

tal-Att tal-2018 dwar il-Ġustizzja Kriminali (Reati ta’ Korruzzjoni) sabiex tiżdied l-effiċjenza 

tal-prosekuzzjoni tad-delitti tal-kullar abjad
50

. 

Il-kompetenzi u r-responsabbiltajiet għall-iżvilupp u għall-implimentazzjoni ta’ politiki 

kontra l-korruzzjoni kif ukoll għall-prevenzjoni, għas-sejbien, għall-investigazzjoni u 

għall-prosekuzzjoni tal-korruzzjoni huma kondiviżi bejn diversi awtoritajiet fl-Irlanda. 
An Garda Síochána (il-Pulizija) għandha r-responsabbiltà li twettaq id-dmirijiet kollha tal-

pulizija fl-Istat Irlandiż, inklużi l-investigazzjonijiet kriminali fil-ġlieda kontra l-korruzzjoni. 

An Garda Síochána għandha wkoll membri sekondati ma’ aġenziji esterni sabiex isostnu u 

                                                 
45

  Transparency International, 2019 Corruption Perception Index. 
46

  Ewrobarometru Speċjali 502 (2019). 
47

  Ewrobarometru Flash 482 (2019).  
48

  L-Att ġie ffirmat f’liġi fil-5 ta’ Ġunju 2018. 
49

  It-Tribunal ta’ Mahon kien inkjesta dwar ċerti materji ta’ ppjanar u pagamenti lil politiċi u ħareġ sitt 

rakkomandazzjonijiet relatati mal-ġlieda kontra l-korruzzjoni: https://planningtribunal.ie/. 
50

  Il-Programm tal-Gvern Ġunju 2020. 

jikkoordinaw l-investigazzjoni ta’ reati finanzjarji, inklużi l-uffiċċju tad-Director of 

Corporate Enforcement, il-Competition and Consumer Protection Commission, u d-

Department of Employment Affairs and Social Protection. L-investigazzjoni ta’ reati ta’ 

korruzzjoni hija r-responsabbiltà tas-servizz tal-pulizija nazzjonali tal-Irlanda, An Garda 

Síochána. Il-Garda National Economic Crime Bureau (GNECB), waqqaf Unità speċjalizzata 

Kontra l-Korruzzjoni li għandha r-responsabbiltà esklużiva għall-investigazzjoni ta’ tixħim u 

korruzzjoni barranin u għall-investigazzjoni ta’ tixħim domestiku u korruzzjoni ta’ 

importanza nazzjonali. L-Unità Kontra l-Korruzzjoni taġixxi bħala ċentru ta’ eċċellenza 

għall-investigazzjoni, il-prevenzjoni u t-tfixkil tat-tixħim u l-korruzzjoni, u f’dan ir-rigward l-

unità tipprovdi assistenza lil unitajiet nazzjonali u lokali oħra, meta jkun meħtieġ. L-Unità 

twaqqfet biex tkun l-organizzazzjoni mexxejja għall-investigazzjoni tal-korruzzjoni u tat-

tixħim. L-ambitu operazzjonali tagħha jinkludi l-identifikazzjoni u l-investigazzjoni ta’ 

każijiet possibbli ta’ tixħim u ta’ korruzzjoni. L-Unità tfittex b’mod proattiv il-każijiet u 

tiġbor l-intelligence relatata mat-tixħim u l-korruzzjoni. Fir-rigward tar-riżorsi kumplessivi 

ddedikati għall-ġlieda kontra l-korruzzjoni, l-Unità kontra l-Korruzzjoni fi ħdan il-GNECB 

bħalissa qed topera b’kapaċità limitata, hekk kif imtlew biss tlieta mis-sitt karigi
51

.  

Wara t-tlestija tal-investigazzjonijiet ta’ korruzzjoni mill-An Garda Síochána, jiġi 

ppreżentat fajl lill-uffiċċju tad-Director of Public Prosecutions, dment li l-

investigazzjoni ma tkunx twaqqfet minħabba nuqqas ta’ evidenza. Investigazzjonijiet ta’ 

korruzzjoni mwettqa mill-GNECB jiġu sostnuti mill-unitajiet operazzjonali nazzjonali 

rilevanti, bħall-Financial Intelligence Unit u, fir-rigward tas-sekwestru ta’ assi meqjusa bħala 

rikavat tal-kriminalità, mill-Criminal Assets Bureau, li huwa korp indipendenti b’direvsi 

aġenziji. Malli jitlestew, l-investigazzjonijiet kollha ta’ korruzzjoni mwettqa mill-An Garda 

Síochána jiġu riferiti lill-uffiċċju tad-Director of Public Prosecutions (DPP). Id-DPP ma 

għandux funzjonijiet investigattivi iżda jikkoopera regolarment mal-An Garda Síochána u 

ma’ aġenziji oħrajn tal-investigazzjoni matul l-investigazzjonijiet kriminali, b’mod partikolari 

billi jipprovdi pariri legali u tal-prosekuzzjoni rilevanti. Hemm ukoll għadd ta’ 

investigazzjonijiet kumplessi ta’ korruzzjoni fejn fajl jiġi ppreżentat għal gwida legali lid-

DPP, normalment lill-Unità Speċjali tal-Kriminalità Finanzjarja qabel ma titlesta l-

investigazzjoni. F’Ġunju 2019, l-Ispettorat tal-Garda beda stħarriġ dwar kif il-Gardaí 

jittrattaw il-korruzzjoni fil-korp stess. 

Għaddejja valutazzjoni tal-istrutturi u tal-proċeduri kontra l-korruzzjoni fl-

eżekuzzjoni tal-liġi kriminali. Fl-2018, il-Ministru għall-Ġustizzja u għall-Ugwaljanza ħatar 

espert fil-ġlieda kontra l-korruzzjoni li qabel kien DPP, sabiex jippresiedi l-istħarriġ ta’ jekk 

id-diversi korpi tal-Istat involuti fil-miżuri kontra l-korruzzjoni humiex qed jikkooperaw 

b’mod effettiv, bl-għan li jidentifika kwalunkwe nuqqas jew impediment. Il-Grupp ta' 

Rieżami għandu jippreżenta s-sejbiet tiegħu aktar tard fil-ħarifa tal-2020. Fil-Programm 

tiegħu adottat f’Ġunju 2020 il-Gvern ħabbar li se jindirizza l-korruzzjoni u jagħti segwitu 

għar-rieżami u jżid l-effettività tal-miżuri kontra l-korruzzjoni. 

Xi każijiet ta’ korruzzjoni ta’ livell għoli ġew ittrattati mit-Tribunali ta’ Inkjesta . Dawn 

il-proċeduri ġeneralment jieħdu ħafna żmien u, f’xi każijiet, il-qrati qiesu l-evidenza bħala 

inammissibbli. It-tribunali ssejħu bħala “mezz li jieħu ħafna żmien, għali, u insodisfaċenti ta’ 

                                                 
51

  Il-kwistjoni tar-riżorsi ssemmiet bħala sfida f’dak li għandu x’jaqsam mal-investigazzjonijiet, u anki l-kisba 

ta’ sorveljanza elettronika għal każijiet ta’ korruzzjoni bħal dawn tista’ tkun diffiċli minħabba li 

jikklassifikaw aktar ’l isfel f’termini ta’ prijorità fir-rigward ta’ każijiet relatati ma’ gruppi terroristiċi jew 

mal-kriminalità organizzata.  

kif tiġi esposta l-korruzzjoni” minn Transparency International Ireland
52

. Mill-1991 kien 

hemm 10 tribunali. It-Tribunal ta’ Moriarty dwar pagamenti lil politiċi u t-Tribunal ta’ 

Mahon dwar materji ta’ ppjanar damu erbatax u sittax-il sena, rispettivament.  

Il-prevenzjoni tal-korruzzjoni u l-promozzjoni ta’ miżuri ta’ integrità huma fis-seħħ. 

Dawn huma stabbiliti f’għadd ta’ atti leġiżlattivi, inklużi l-Atti dwar l-Etika
53

 u l-Att tal-2015 

dwar ir-Regolamentazzjoni tal-Lobbying
54

. L-Att dwar ir-Regolamentazzjoni tal-Lobbying 

għamel obbligatorju li l-informazzjoni dwar l-attivitajiet ta’ lobbying u l-komunikazzjoni ma’ 

uffiċjali pubbliċi jkunu disponibbli pubblikament f’Reġistru tal-Lobbying ibbażat fuq l-

internet. Stabbilit skont l-Att dwar l-Etika, is-SIPO hija awtorità superviżorja indipendenti 

b’numru ta’ responsabbiltajiet fil-prevenzjoni tal-korruzzjoni u tal-kunflitti ta’ interess. Fost 

l-oħrajn, hija għandha l-kompitu li tiżgura l-applikazzjoni tal-oqfsa tal-etika u tal-integrità 

għas-settur pubbliku u tar-regolamentazzjoni tal-lobbying. Skont l-Att dwar ir-

Regolamentazzjoni tal-Lobbying, is-SIPO tista’ tinvestiga n-nuqqas ta’ konformità, u 

tipproċedi fuq kontravenzjonijiet oħra fuq bażi sommarja, bħal nuqqas ta’ preżentazzjoni ta’ 

dikjarazzjoni sal-iskadenza statutorja. Il-parti tal-Att li tipprovdi għal dispożizzjonijiet ta’ 

investigazzjoni u ta’ infurzar, daħlet fis-seħħ fl-1 ta’ Jannar 2017. Ir-Reġistru tal-Lobbying 

huwa sorveljat mis-SIPO.  

Ir-regoli u l-proċeduri ġenerali dwar il-kunflitti ta’ interess huma stabbiliti fl-Atti dwar 

l-Etika. Is-SIPO tippubblika linji gwida dwar il-konformità mad-dispożizzjonijiet ta’ dawn l-

Atti. Barra minn hekk, is-SIPO hija responsabbli għall-ġestjoni tal-iżvelar tal-interessi u għar-

reġimi tal-ikklerjar tat-taxxa, kif ukoll għall-investigazzjoni u għar-rapportar dwar 

kontravenzjonijiet possibbli tal-leġiżlazzjoni tal-Etika. Dawn il-funzjonijiet tas-SIPO 

għandhom x’jaqsmu mad-detenturi ta’ kariga (inklużi l-Ministri u l-Ministri tal-Istat), l-

Avukat Ġenerali, il-konsulenti speċjali u d-detenturi ta’ karigi ta’ direttur iddeżinjati u l-

okkupanti ta’ karigi ddeżinjati fis-settur pubbliku. L-Att dwar l-Iżvelar ta’ Informazzjoni 

Protetta, li jistabbilixxi qafas legali komprensiv għall-protezzjoni tal-informaturi u għall-

protezzjoni kontra rappreżalji, ilu fis-seħħ mill-2014. Transparency International tirrapporta li 

wara li għaddiet il-leġiżlazzjoni dwar l-iżvelar ta’ informazzjoni protetta fl-2014, din kienet 

segwita minn żieda ta’ 115 % fil-persuni li talbu parir jew gwida legali speċjalizzati mill-

2011, iżda minkejja dan għad fadal xi problemi li jikkonċernaw l-azzjoni ta’ segwitu
55

. Ir-

riżultati minn stħarriġ tal-Ewrobarometru juru li 32 % tar-rispondenti jaħsbu li ma hemm l-

ebda protezzjoni għal dawk li jirrapportaw il-korruzzjoni
56

.  

L-investigazzjoni u l-monitoraġġ tal-konformità mal-etika jaffaċċjaw xi ostakli 

leġiżlattivi u strutturali. L-Atti dwar l-Etika jippermettu lis-SIPO taħtar uffiċjal ta’ inkjesta 

sabiex jagħmel inkjesta preliminari wara lment, li jista’ jevita ħsara lir-reputazzjoni meta 

jinstab li l-allegazzjonijiet ma jkunux sostnuti. Madankollu, meta s-SIPO tniedi inkjesta fuq 

inizjattiva proprja, ma tistax taħtar uffiċjal ta’ inkjesta. Fil-prattika dan għandu l-impatt li l-

limitu sabiex din tiftaħ investigazzjoni sħiħa b'inizjattiva tagħha stess huwa pjuttost għoli. 

Barra minn hekk, seduta ta’ investigazzjoni sħiħa tista’ tipproċedi biss meta s-sitt membri 

kollha tas-SIPO jkunu preżenti, filwaqt li l-bqija tal-ħidma tas-SIPO tista’ titwettaq bi 

                                                 
52

  Transparency International Ireland, “Submission to the Department of Justice and Equality Review Group 

consultation on anti-fraud and anti-corruption structures and procedures”, 2019.   
53

  L-Att tal-1995 dwar l-Etika fil-Karigi Pubbliċi u l-Att tal-2001 dwar l-Istandards f’Karigi Pubbliċi. 
54

  L-Att tal-2015 dwar ir-Regolamentazzjoni tal-Lobbying.  
55

  Transparency International, Speak up report 2017. 
56

  Ewrobarometru Speċjali 502 (2019). 

kworum ta’ tliet membri. Anki r-riżorsi huma pjuttost limitati fid-dawl tal-mandat wiesa’ tas-

SIPO.  

III. IL-PLURALIŻMU TAL-MEDIA 

Il-Kostituzzjoni Irlandiża ssemmi lill-Istat bħala garanti għall-eżerċizzju tad-drittijiet 

fundamentali, fosthom il-libertà tal-espressjoni u l-libertà tal-istampa, soġġetti għall-ordni 

pubbliku u għall-moralità
57

. L-Awtorità tax-Xandir tal-Irlanda (Broadcasting Authority of 

Ireland, BAI) twaqqfet bl-Att tal-2009 dwar ix-Xandir. L-aċċess għall-informazzjoni huwa 

kopert bl-Atti tal-1997, l-2003 u l-2014 dwar il-Libertà ta’ Informazzjoni u l-protezzjoni 

għall-informaturi hija pprovduta bl-Att tal-2014 dwar l-Iżvelar ta’ Informazzjoni Protetta. 

Tard fl-2016 saret konsultazzjoni dwar ir-rieżami tal-liġi Irlandiża dwar il-malafama, u l-

Gvern li kiseb il-mandat fl-2020 wiegħed riformi f’dan il-qasam
58

. 

Ir-regolatur għas-servizzi tal-media awdjoviżiva, l-Awtorità tax-Xandir tal-Irlanda 

(BAI), huwa meqjus bħala effettiv, trasparenti u indipendenti
59

. L-Att tal-2009 dwar ix-

Xandir
60

 fih għadd ta’ dispożizzjonijiet li jimmiraw lejn li jiżguraw li l-BAI tkun legalment 

distinta mill-gvern u funzjonalment indipendenti mill-gvern u minn kwalunkwe korp ieħor. 

L-indipendenza tagħha kienet ivvalutata bħala f’riskju baxx ħafna mir-Rapport tal-Għodda 

għall-Monitoraġġ tal-Pluraliżmu tal-Media dwar l-Irlanda fl-2018-2019 (Media Pluralism 

Monitor, MPM 2020). Il-BAI hija magħmula minn disa’ membri. Ħames membri, inkluż il-

President, jinħatru mill-Gvern wara n-nomina mill-Ministru għall-Komunikazzjoni, u erba’ 

membri jinħatru mill-Gvern wara n-nomina mill-istess Ministru, iżda wara li jqis il-parir ta’ 

kumitat parlamentari. L-Att jistabbilixxi limitu għoli għat-tneħħija ta’ membru tal-BAI mill-

Gvern, li jirrikjedi li “jgħaddu riżoluzzjonijiet minn kull Kamra tal-Parlament li jitolbu t-

tneħħija tiegħu”. 

F’Jannar 2020, il-Ministru għall-Komunikazzjoni introduċa Abbozz ta’ Liġi dwar is-

Sikurezza Online u r-Regolamentazzjoni tal-Media sabiex jittrasponi partijiet mill-

AVMSD riveduta. Il-programm tal-Gvern il-ġdid jipprevedi li jippromulga l-Abbozz ta’ 

Liġi. Id-Direttiva riveduta dwar is-Servizzi tal-Media Awdjoviżiva (Audiovisual Media 

Services Directive, AVMSD) tistabbilixxi firxa ta’ garanziji speċifiċi għall-indipendenza u 

għall-effettività tar-regolaturi nazzjonali tal-media. Bħalissa l-Irlanda tinsab fil-proċess li 

tittrasponi l-AVMSD riveduta. L-Abbozz ta’ Liġi l-ġdid joħloq ukoll Kummissarju għas-

Sikurezza Online u jikkonfigura mill-ġdid il-BAI eżistenti f’Kummissjoni tal-Media bir-

responsabbiltà għas-settur awdjoviżiv kollu (xandir, servizzi awdjoviżivi fuq talba u 

pjattaformi online, inkluża l-media soċjali).  

                                                 
57

  Personal Rights, l-Artikolu 40, il-paragrafu 6.1. 
58

  L-Irlanda tikklassifika fit-tlettax-il post fl-Indiċi Dinji tal-Libertà tal-Istampa tal-2020, żewġ postijiet aħjar 

mill-2019. Reporters without Borders, l-Irlanda. L-Att dwar id-Diffamazzjoni tal-2009 jipprevedi li l-

Ministru għall-Ġustizzja jista’ jagħti rikonoxximent statutorju lil korp awtoregolatorju tal-media stampata 

biex ikun magħruf bħala l-“Press Council”, dment li jissodisfa l-kriterji dwar l-indipendenza u kwistjonijiet 

oħra, stabbiliti fl-Iskeda 2 tal-Att. Fl-2010, il-Ministru għall-Ġustizzja għamel Ordni skont l-Att tal-2009 

biex jirrikonoxxi l-Press Council of Ireland bħala l-Press Council għall-finijiet tal-Att dwar id-

Diffamazzjoni. Għalhekk, il-Press Council huwa korp mhux statutorju iżda huwa rikonoxxut mill-istatut. 
59 

 Ll-Għodda għall-Monitoraġġ tal-Pluraliżmu tal-Media tal-2020, p. 10, kif ikkonfermat mill-informazzjoni li 

waslet fil-kuntest taż-żjara fil-pajjiż. 
60

  L-Att tal-2009 dwar ix-Xandir. 

Il-Press Council of Ireland (PCI) u l-Uffiċċju tal-Ombudsman tal-Istampa (Press 

Ombudsman (PO)) iqisu l-ilmenti relatati mal-istampa
61

. Dawn ikopru gazzetti (stampati 

u online), rivisti u pubblikazzjonijiet tal-aħbarijiet online li huma membri tal-Press Council. 

Il-PCI għandu 13-il membru. Sebgħa, inkluż il-President, huma membri indipendenti maħtura 

wara kompetizzjoni pubblika. Is-sitt membri l-oħra jintgħażlu mill-industrija tal-istampa. Il-

PCI jaħtar il-PO wara kompetizzjoni pubblika. Il-PO jirċievi lmenti mingħand il-membri tal-

pubbliku u jfittex li jsolvihom permezz ta’ konċiljazzjoni jew medjazzjoni. Jekk dan ma 

jkunx possibbli, il-PO jieħu deċiżjoni bbażata fuq il-Kodiċi ta’ Prattika. Il-PCI jiddeċiedi 

dwar l-appelli kontra d-deċiżjonijiet tal-PO u dwar l-ilmenti riferiti direttament mill-PO. 

Fl-2019, il-BAI kkonkludiet kuntratt ma’ Dublin City University sabiex kull sena 

taġġorna u tippubblika l-informazzjoni dwar is-sjieda u l-arranġamenti ta’ kontroll u t-

tibdiliet li jseħħu fihom. Id-dritt tal-kumpaniji tal-Irlanda ma jeħtieġx li xi kumpanija, 

relatata mal-media jew kumpanija oħra, tiżvela pubblikament min ikollu interess benefiċjarju 

fl-ishma tagħha
62

. Fir-rigward tal-media tar-radju u tat-televiżjoni lliċenzjati mill-BAI, il-

pubbliku jista’ jikkonsulta – fl-uffiċċji tal-BAI – kwalunkwe kuntratt iffirmat mill-BAI, 

inkluża informazzjoni relatata mal-istrutturi tas-sjieda tal-kumpaniji tal-media. Barra minn 

hekk, l-Att tal-2014 dwar il-Kompetizzjoni u l-Protezzjoni tal-Konsumatur jgħid li fil-każ ta’ 

fużjonijiet jew akkwisti fil-qasam tal-media, l-impriżi involuti jridu jinnotifikaw lill-Ministru 

għall-Komunikazzjoni bid-dettalji relatati mas-sjieda ta’ dawn l-impriżi. L-Att jirrikjedi 

wkoll li l-BAI tħejji u tippubblika rapport li jiddeskrivi s-sjieda u l-arranġamenti tal-kontroll 

għall-impriżi li joperaw negozju tal-media fl-Irlanda. Barra minn hekk, ir-rapport jistabbilixxi 

t-tibdiliet fl-arranġamenti tas-sjieda u tal-kontroll ta’ tali impriżi tul it-tliet snin preċedenti u 

jipprovdi analiżi tal-effetti tat-tali tibdiliet fuq il-pluraliżmu tal-media fl-Irlanda. Diġà ġew 

prodotti żewġ rapporti bħal dawn: wieħed li jkopri l-perjodu tal-2012-2014 u l-ieħor ikopri l-

2015-2017
63

. L-AVMSD riveduta tħeġġeġ lill-Istati Membri jadottaw miżuri leġiżlattivi li 

jipprevedu li l-fornituri ta’ servizzi tal-media taħt il-ġurisdizzjoni tagħhom jagħmlu 

aċċessibbli l-informazzjoni dwar l-istruttura tas-sjieda tagħhom, inklużi s-sidien benefiċjarji. 

Ir-Rapport tal-2020 tal-MPM għall-Irlanda jqis li t-trasparenza tas-sjieda tal-media hija 

f’riskju medju, li tjiebet xi ftit mill-valutazzjonijiet preċedenti bis-saħħa ta’ tibdiliet wara t-

traspożizzjoni tad-Direttiva tal-UE dwar il-Ġlieda Kontra l-Ħasil tal-Flus (Novembru 2018) u 

l-Att dwar il-Kompetizzjoni u l-Protezzjoni tal-Konsumatur imsemmi aktar ’il fuq. 

Ma hemm l-ebda regola speċifika dwar ir-reklamar tal-istat fil-media. Ir-Rapport tal-

2017 tal-MPM għall-Irlanda
64

 qajjem il-kwistjoni ta’ nuqqas ta’ regoli speċifiċi għajr id-

dispożizzjonijiet standard dwar l-akkwist, rigward it-tqegħid ta’ reklamar mill-Istat fil-media. 

Il-qafas legali għadu l-istess. Madankollu, jidher li l-unika kwistjoni notevoli li ġiet 

irrapportata minn dak iż-żmien kienet il-kontroversja dwar il-gazzetti lokali u reġjonali li 

ntalbu jippubblikaw kontenut li jippromwovi pjan ta’ żvilupp tal-gvern “Irlanda 2040” b’mod 

li deher li jċajpar il-konfini bejn il-kontenut editorjali u dak tar-reklamar
65

.  

                                                 
61

  Il-PCI u l-PO jirriżultaw minn proċess li beda fl-2004 meta l-industrija fformat Press Industry Steering 

Committee li jinkludi rappreżentanti tal-pubblikaturi u tal-ġurnalisti. Il-proċess wassal għall-istabbiliment 

tal-PCI fl-2007 u tal-PO fl-2008 u għall-elaborazzjoni ta’ Kodiċi ta’ Prattika. 

https://www.pressombudsman.ie/. 
62

  Fl-Irlanda twaqqaf reġistru tas-sjieda benefiċjarja. Il-membri tal-pubbliku jistgħu jitolbu li jiksbu aċċess għal 

sett ristrett ta’ informazzjoni dwar is-sjieda benefiċjarja.  
63

  Iż-żewġ rapporti jistgħu jiġu aċċessati mil-link li ġejja: https://www.bai.ie/en/news-and-

information/publications/.  
64

  L-Għodda għall-Monitoraġġ tal-Pluraliżmu tal-Media tal-2020, p. 10. 
65

  Irish Times, Regional newspapers reject claims about Government "advertorials", is-27 ta’ Frar 2018. 

Il-Gvern Irlandiż ħa għadd ta’ miżuri sabiex jiżgura li l-investigazzjonijiet ġurnalistiċi 

ma jwasslux għal intimidazzjoni u għal ritaljazzjoni. Filwaqt li l-Irlanda ma għandhiex 

mekkaniżmu nazzjonali speċifiku mmirat sabiex jiżgura s-sikurezza tal-ġurnalisti, il-qafas 

għall-protezzjoni tal-ġurnalisti jidher li huwa robust. Pereżempju, l-Att tal-2014 dwar l-

Iżvelar ta’ Informazzjoni Protetta jipproteġi lill-ħaddiema li jitkellmu dwar nuqqasijiet fil-

post tax-xogħol. Ma nħarġet l-ebda twissija fir-rigward tal-Irlanda fuq il-pjattaforma tal-

Kunsill tal-Ewropa sabiex tippromwovi l-protezzjoni tal-ġurnaliżmu u s-sikurezza tal-

ġurnalisti, sa mit-twaqqif tagħha fl-2015. 

Il-Gvern il-ġdid wiegħed li jirriforma l-liġijiet dwar il-malafama. L-għan ikun li jiġi 

żgurat approċċ ibbilanċjat għal-libertà tal-espressjoni, id-dritt għall-protezzjoni tal-isem u r-

reputazzjoni tajbin, u d-dritt tal-aċċess għall-ġustizzja. Kawżi spissi ta’ malafama, l-ispejjeż 

għoljin tad-difiża u d-danni għoljin mogħtija mill-qrati Irlandiżi huma meqjusa bħala inċentiv 

għal awtoċensura u restrizzjoni għal-libertà tal-media, kif ukoll bħala detriment għall-ġlieda 

kontra l-korruzzjoni. Konsultazzjoni dwar ir-rieżami tal-liġi Irlandiża dwar il-malafama saret 

tard fl-2016 u kmieni fl-2017, u bħalissa qed tiġi ffinalizzata bil-ħsieb li l-leġiżlazzjoni tiġi 

riformata kmieni fl-2021
66

. Fl-2017, il-Qorti Ewropea tad-Drittijiet tal-Bniedem iddeċidiet, 

fil-kuntest ta’ għoti ta’ EUR 1,25 miljun f’każ ta’ malafama fl-Irlanda, li għotjiet kbar mhux 

imbassra ta’ danni f’kawżi ta’ malafama jitqiesu li jistgħu, fil-prinċipju, ikollhom effett 

dissważiv fuq id-dritt tal-media għal-libertà tal-espressjoni u għalhekk jeħtieġu skrutinju 

partikolarment bir-reqqa. Il-kawża saret u ġiet deċiża skont l-Att dwar id-Diffamazzjoni tal-

1961
67

.  

L-aċċess għall-informazzjoni huwa żgurat b’mod ġenerali.
68

 L-Atti tal-1997, l-2003 u l-

2014 dwar il-Libertà tal-Informazzjoni jobbligaw lid-Dipartimenti tal-gvern u lil korpi 

pubbliċi oħra jippubblikaw informazzjoni dwar l-attivitajiet tagħhom u jagħmlu l-

informazzjoni li għandhom disponibbli għaċ-ċittadini. Il-konformità mal-Att hija ġeneralment 

tajba. L-impożizzjoni ta’ tariffa għal talbiet ta’ libertà tal-informazzjoni fl-2003 naqqset in-

numru ta’ talbiet, iżda t-tariffa tneħħiet wara l-Att tal-2014. 

IV. KWISTJONIJIET ISTITUZZJONALI OĦRA RELATATI MA’ KONTROKONTROLLI 

L-Irlanda għandha sistema parlamentari bikamerali: Il-Parlament (Oireachtas) huwa 

magħmul mit-Tieni Kamra (Dáil Éireann) u mill-Ewwel Kamra (Seanad Éireann). Il-

Ministri tal-Gvern jew il-membri tal-Parlament għandhom id-dritt ta’ inizjattiva leġiżlattiva. 

Il-Kostituzzjoni tgħid li l-Gvern irid iwieġeb għat-Tieni Kamra. L-istħarriġ kostituzzjonali 

jitwettaq mill-Qorti Għolja bi dritt ta’ appell quddiem il-Qorti tal-Appell u l-Qorti Suprema. 

Il-President, wara konsultazzjoni mal-Kunsill tal-Istat
69

, jista’ jirreferi Abbozz ta’ Liġi lill-

Qorti Suprema għal stħarriġ kostituzzjonali. L-Irish Human Rights and Equality Commission 

hija l-istituzzjoni nazzjonali Irlandiża għad-drittijiet tal-bniedem u għall-ugwaljanza.  

                                                 
66

  Ta’ min ifakkar ukoll li “l-Istati Membri għandhom jistabbilixxu qafas leġiżlattiv komprensiv li jippermetti 

lill-ġurnalisti u lil atturi oħra tal-media jikkontribwixxu għad-dibattitu pubbliku b’mod effettiv u mingħajr 

biża’”(ir-Rakkondazzjoni  (CM/Rec(2016)4) tal-Kumitat tal-Ministri tal-Kunsill tal-Ewropa). 
67

  Is-Sentenza tal-Qorti Ewropea tad-Drittijiet tal-Bniedem tal-15 ta’ Ġunju 2017, Independent Newspapers 

(Ireland) Limited vs L-Irlanda, ir-Rikors Nru 28199/15.     
68

  L-indikatur “Protezzjoni tad-Dritt għall-Informazzjoni” fir-Rapport tal-2020 tal-MPM jindika riskju baxx, p. 

10. 
69

  Korp magħmul minn persuni li bħalissa jew fl-imgħoddi huma/kienu detenturi ta’ kariga li jirrappreżentaw 

lill-eżekuttiv, lil-leġiżlatura u lill-ġudikatura, u persuni maħtura mill-President, li jagħtu pariri lill-President 

dwar l-eżerċizzju tas-setgħat diskrezzjonali tiegħu. 

Teżisti prattika ta’ proċess ta’ konsultazzjoni tal-Abbozzi ta’ Liġi u tal-Liġijiet. Il-

Parlament mhuwiex meħtieġ li jorganizza konsultazzjonijiet pubbliċi meta jqis l-abbozz ta’ 

leġiżlazzjoni, għalkemm b’mod regolari jagħżel li jagħmel dan, jew permezz ta’ sejħa 

ġenerali għal sottomissjonijiet jew billi jidħol f’kuntatt mal-partijiet ikkonċernati l-aktar 

rilevanti. Barra minn hekk, qabel ma l-Gvern jippubblika Abbozz ta’ Liġi, normalment ikun 

hemm proċess ta’ konsultazzjoni. Id-Dipartiment rilevanti jista’ jippubblika Green Paper li 

tippreżenta l-ideat tal-Gvern u li tistieden opinjonijiet minn individwi u minn 

organizzazzjonijiet. Qabel ma jiġi ffinalizzat Abbozz ta’ Liġi, tista’ tiġi ppubblikata skema 

ġenerali tal-Abbozz ta’ Liġi. L-iskema ġenerali ta’ Abbozz ta’ Liġi tal-Gvern tgħaddi mill-

iskrutinju ta’ Kumitat Parlamentari qabel ma jiġi ffinalizzat it-test tal-Abbozz ta’ Liġi. Il-

Kumitat rilevanti jista’ jistieden lill-partijiet ikkonċernati sabiex jipparteċipaw billi jattendu l-

laqgħat sabiex jiddiskutu l-iskema ġenerali tal-Abbozz ta’ Liġi. Fi tmiem l-iskrutinju 

preleġiżlattiv, il-Kumitat jipproduċi rapport u jippreżentaw quddiem il-Kmamar tal-

Parlament. Ir-rapport jagħmel rakkomandazzjonijiet dwar l-Abbozz ta’ Liġi bbażat fuq l-

iskrutinju tal-Kumitat. Id-dokumenti ppreżentarti quddiem il-Kmamar tal-Parlament huma 

disponibbli għall-pubbliku online. L-Abbozzi ta’ Liġi tal-Membri Privati jgħaddu minn 

proċess simili ta’ skrutinju minn Kumitat Parlamentari biss jekk jgħaddu mit-tieni stadju fit-

Tieni Kamra
70

. Il-briefings dwar il-politika tas-servizz ta’ riċerka tal-Parlament jinkludi stima 

tal-valutazzjoni tal-impatt ex ante mħejjija mill-Gvern. Is-servizz ta’ riċerka jħejji wkoll 

analiżi tal-politika fir-rigward tal-Abbozzi ta’ Liġi tal-Membri privati
71

. 

Miżuri leġiżlattivi sabiex tiġi indirizzata l-pandemija tal-COVID-19 ġew adottati 

permezz ta’ proċedura leġiżlattiva normali, b’diskussjoni ffokata. Dawn il-miżuri 

jinkludu l-Abbozz ta’ Liġi tal-2020 dwar is-Saħħa (Preżervazzjoni u Protezzjoni u Miżuri 

oħra ta’ Emerġenza fl-Interess Pubbliku)
72

 u l-Abbozz ta’ Liġi tal-2020 dwar il-Miżuri ta’ 

Emerġenza fl-Interess Pubbliku (COVID-19)
73

, li jagħtu lill-Ministru tas-Saħħa setgħat 

estensivi li jirrestrinġi l-libertà tal-individwi kollha bl-għan li jiġi evitat it-tixrid ulterjuri tal-

COVID-19 fl-Irlanda. Is-setgħat ta’ emerġenza jibqgħu fis-seħħ sad-9 ta’ Novembru 2020, 

meta ma jibqgħux fis-seħħ sakemm ma tgħaddix riżoluzzjoni miż-żewġ kmamar tal-

Parlament li tapprova l-kontinwazzjoni tal-miżuri. Il-Qorti Għolja ċaħdet kontestazzjoni ta’ 

dawn il-liġijiet li sostniet li huma sproporzjonati u mhux kostituzzjonali
74

. Il-mozzjonijiet 

hekk imsejħa giljottini ntużaw fuq iż-żewġ Atti. Il-giljottini jintużaw f’każijiet ta’ ċerta 

urġenza meta l-Kmamar jiddeċiedu li jqassru ż-żmien allokat sabiex iressqu emendi, 

jiddiskutu Abbozz ta’ Liġi u jivvotaw dwar l-istadji kollha li jifdal. Fl-2019, kien hemm żewġ 

                                                 
70

  Il-kontribut mill-Irlanda għar-Rapport tal-2020 dwar l-Istat tad-Dritt u informazzjoni riċevuta fil-kuntest taż-

żjara fil-pajjiż. 
71

  Is-Servizz ta’ Riċerka tal-Parlament Ewropew, Better Regulation practices in national parliaments, p. 27. 
72

  L-Att tal-2020 dwar is-Saħħa (Preżervazzjoni u Protezzjoni u Miżuri oħra ta’ Emerġenza fl-Interess 

Pubbliku) ġie ffirmat u mdaħħal fis-seħħ mill-President tal-Irlanda fl-20 ta’ Marzu 2020. L-Att jipprovdi 

setgħat lill-Ministru tas-Saħħa sabiex jagħmel regolamenti għall-introduzzjoni ta’ miżuri li jnaqqsu t-tixrid 

tal-virus. Dawn jinkludu s-setgħa ta’: restrizzjoni fuq l-ivvjaġġar lejn, minn u fl-Irlanda; limitazzjoni fuq il-

folol; żgurar li n-negozji jimplimentaw salvagwardji sabiex jipproteġu lill-persunal u lill-klijenti; u għeluq 

ta’ bini, bħall-iskejjel.   
73

  L-Att tal-2020 dwar il-Miżuri ta’ Emerġenza fl-Interess Pubbliku (COVID-19) ġie ffirmat u mdaħħal fis-

seħħ fis-27 ta’ Marzu 2020 mill-President tal-Irlanda. L-Att jipprovdi lill-Gvern bil-mezzi sabiex jintroduċi 

firxa ta’ miżuri u ta’ salvagwardji straordinarji sabiex jipprevjeni, jimminimizza, jillimita jew inaqqas ir-

riskju li l-persuni jiġu infettati bil-COVID-19. Skont l-Att, jistgħu jiġu introdotti miżuri f’oqsma bħall-

abitazzjoni u l-ippjanar, is-saħħa u l-ħarsien soċjali, is-saħħa mentali, id-difiża, is-sussidji temporanji għall-

pagi, is-sensji u oqsma oħra. 
74

  Is-Sentenza tal-Qorti Għolja tat-13 ta’ Mejju 2020, O’Doherty u Waters vs il-Ministru għas-Saħħa u l-

Avukat Ġenerali.  

mistoqsijiet giljottina użati minn total ta’ 53 Att/Abbozz ta’ Liġi promulgati dik is-sena. 

Barra minn hekk, jeżistu proċeduri ta’ emerġenza, iżda dawn ma ntużawx riċentement
75

.  

L-Irish Human Rights and Equality Commission hija akkreditata bi status “A”
76

. Fir-

rakkomandazzjonijiet tagħha, l-Alleanza Globali tan-NU tal-Istituzzjonijiet Nazzjonali tad-

Drittijiet tal-Bniedem ħeġġet lill-Human Rights and Equality Commission sabiex tistinka 

għal finanzjament adegwat filwaqt li tissalvagwardja l-indipendenza finanzjarja tagħha.  

L-Irlanda għandha soċjetà ċivili vibranti u diversa, għalkemm ir-restrizzjonijiet fuq il-

finanzjament ħolqu xi tħassib. L-ispazju ċiviku fl-Irlanda huwa miftuħ
77

 iżda tqajjem 

tħassib mill-organizzazzjonijiet tas-soċjetà ċivili fir-rigward tar-restrizzjonijiet fuq l-

azzjonijiet tas-soċjetà ċivili fir-rigward tal-impatt ta’ projbizzjoni skont l-Atti Elettorali għal 

donazzjonijiet li jingħataw għal skopijiet politiċi lil kandidat, lil partit politiku/unità 

kontabilistika, lil uffiċjal elett, jew lil terzi, minn persuna li mhijiex ċittadin Irlandiż, li ma 

tkunx resident ordinarju fil-gżira tal-Irlanda, jew minn korp inkorporat jew minn korp mhux 

inkorporat ta’ persuni li ma jkollux uffiċċju fil-gżira tal-Irlanda li fih tkun ibbażata tal-anqas 

waħda mill-attivitajiet ewlenin tiegħu. Il-projbizzjoni tapplika irrispettivament mill-ammont. 

Is-SIPO interpretat il-leġiżlazzjoni rilevanti bħala li tkopri wkoll ċerti attivitajiet imwettqa 

minn organizzazzjonijiet tas-soċjetà ċivili, bħall-ħidma ta’ promozzjoni anki barra l-perjodi 

elettorali. Dan ħoloq tħassib fost l-organizzazzjonijiet tas-soċjetà ċivili
78

. F’Jannar 2019, l-

Irish Human Rights and Equality Commission ppubblikat dikjarazzjoni dwar il-politika dwar 

l-Atti Elettorali u l-Ispazju tas-Soċjetà Ċivili fl-Irlanda
79

. Hija spjegat tħassib li d-definizzjoni 

tat-termini “political purposes” u “third party” fl-Att Elettorali huma wiesgħin wisq u 

jinkludu firxa ta’ organizzazzjonijiet Irlandiżi tas-soċjetà ċivili, li għalhekk huma ristretti fil-

funzjonijiet tagħhom ta’ promozzjoni. L-Irish Human Rights and Equality Commission 

kienet tal-fehma li tali miżuri regolatorji għandhom jevitaw li jpoġġu restrizzjonijiet mhux 

dovuti fuq l-attività usa’ tas-soċjetà ċivili li tinvolvi ruħha fi promozzjoni leġittima u li 

jkollha l-għan li tinfluwenza t-teħid ta’ deċiżjonijiet politiċi, inkluż fir-rigward ta’ 

kwistjonijiet relatati mad-drittijiet tal-bniedem u mal-ugwaljanza. SIPO qalet 
80

 li se tħares 

lejn dawn il-kwistjonijiet fil-kuntest tar-rabta mal-elezzjonijiet jew mar-referenda, eż. 

donazzjonijiet lil organizzazzjonijiet għall-fini ta’ lobbying biex isir referendum. Ir-rekwiżiti 

                                                 
75

  Il-Kostituzzjoni tipprovdi mekkaniżmu li bih il-Prim Ministru jista’ jitlob lill-Parlament iqassar iż-żmien li l-

Ewwel Kamra tieħu sabiex tikkunsidra Abbozz ta’ Liġi jekk jitqies li l-leġiżlazzjoni “hija urġenti u 

immedjatament meħtieġa għall-preżervazzjoni tal-paċi u tas-sigurtà pubbliċi, jew minħabba l-eżistenza ta’ 

emerġenza pubblika, kemm jekk domestika kif ukoll jekk internazzjonali”. Din it-talba trid tkun approvata 

mit-Tieni Kamra u mill-President. Madankollu, kwalunkwe leġiżlazzjoni promulgata fuq il-bażi ta’ din id-

dispożizzjoni tibqa’ fis-seħħ biss għal 90 jum sakemm iż-żewġ Kmamar ma jaqblux li din jenħtieġ li tibqa’ 

fis-seħħ għal perjodu itwal speċifikat. Dan il-mekkaniżmu qatt ma ntuża. Il-Kostituzzjoni tippermetti wkoll 

li l-Kmamar tal-Parlament jipproklamaw li jeżisti “żmien ta’ gwerra jew ta’ ribelljoni armata”, u f’dak iż-

żmien kategorija żgħira ta’ leġiżlazzjoni mgħoddija (applikata b’mod strett ħafna) tista’ titneħħa mis-

sorveljanza ġudizzjarja. L-aħħar użu tagħha ntemm fl-1995.  
76

  L-Irish Human Rights and Equality Commission kienet akkreditata bi status “A” f’Novembru 2015 fir-

Rapport ta’ Akkreditazzjoni – Novembru 2015 tas-Sottokumitat dwar l-Akkreditazzjoni (Sub-Committee on 

Accreditation, SCA) tal-Alleanza Globali tan-NU tal-Istituzzjonijiet Nazzjonali tad-Drittijiet tal-Bniedem 

(Global Alliance of National Human Rights Institutions, GANHRI).  
77

  Klassifikazzjoni minn CIVICUS; il-klassifikazzjonijiet huma fuq skala ta’ ħames kategoriji ddefiniti bħala: 

miftuħ, ristrett, ostakolat, ripress u magħluq.   
78

  Amnesty International Ireland, Front Line Defenders, The Wheel, Transparency International Ireland, Uplift 

and the Irish Council for Civil Liberties (2020), Submission to the UN Special Rapporteur on the Rights to 

Freedom of Peaceful Assembly and of Association, Mr Clément Nyaletsossi Voule.  
79

  IHREC, Policy Statement on the Electoral Acts and Civil Society Space in Ireland, Jannar 2019. 
80

 Sipo, Rapport Annwali għall-2019.  



 

18 

tad-dritt tal-UE
81

 u l-istandards tal-Kunsill tal-Ewropa
82

 għandhom jitqiesu kif xieraq fir-

rigward tal-aċċess għall-finanzjament għall-organizzazzjonijiet tas-soċjetà ċivili.  

  

                                                 
81

  Is-Sentenza tal-Qorti tal-Ġustizzja tat-18 ta’ Ġunju 2020, Il-Kummissjoni vs L-Ungerija, C-78/18.  
82

  Ir-Rakkomandazzjoni CM/REC(2017)14 tal-Kumitat tal-Ministri tal-Kunsill tal-Ewropa; 2014 Joint 

Guidelines on Freedom of Association of the Venice Commission and OSCE Office for Democratic 

Institutions and Human Rights.  



 

19 

Anness: Lista ta’ sorsi f’ordni alfabetiku* 

* Il-lista tal-kontributi riċevuti fil-kuntest tal-konsultazzjoni għar-rapport tal-2020 dwar l-Istat tad-

Dritt tinsab fuq (is-sit web COM). 

L-Alleanza Globali tan-NU tal-Istituzzjonijiet Nazzjonali tad-Drittijiet tal-Bniedem (2015), 

Sottokumitat dwar l-Akkreditament (SCA), Accreditation Report – Novembru 2015. 

Amnesty International Ireland, Front Line Defenders, The Wheel, Transparency International Ireland, 

Uplift and the Irish Council for Civil Liberties (2020), Submission to the UN Special Rapporteur on 

the Rights to Freedom of Peaceful Assembly and of Association, Is-Sur Clément Nyaletsossi Voule. 

Centre for Media Pluralism and Media Freedom (2020), 2020 Media Pluralism Monitor. 

https://cmpf.eui.eu/media-pluralism-monitor/mpm-2020.   

Iċ-Ċentru Ewropew għal-Libertà tal-Istampa u tal-Media (2020), Mapping Media Freedom.  

CIVICUS, Monitor tracking civic space: Ireland. https://monitor.civicus.org/country/ireland/.  

Council of the Bar of Ireland (2019), submission to the Joint Committee on Justice and Equality on 

Access to Justice and Legal Costs of 25 November 2019. 

Courts Service, Long-Term Strategic Vision to 2030: Supporting Access to Justice in a modern, 

digital Ireland. 

Id-Direttorat Ġenerali għall-Komunikazzjoni (2019), Ewrobarometru Flash 482: In-negozji u l-

korruzzjoni. 

Id-Direttorat Ġenerali għall-Komunikazzjoni (2020), Ewrobarometru Speċjali 502: Il-Korruzzjoni 

Freedom House (2020), Freedom in the World 2020. 

GRECO (2014), Fourth Evaluation Round – Evaluation report on Ireland on Corruption prevention in 

respect of members of Parliament, judges and prosecutors. 

GRECO (2018), Fourth Evaluation Round – Interim compliance report on Ireland on on Corruption 

prevention in respect of members of Parliament, judges and prosecutors. 

Il-Gvern Irlandiż (2020), Il-kontribut mill-Irlanda għar-Rapport tal-2020 dwar l-Istat tad-Dritt. 

High Court, is-sentenza tat-13 ta’ Mejju 2020, O’Doherty u Waters vs il-Ministru għas-Saħħa u l-

Avukat Ġenerali. 

Irish Human Rights and Equality Commission (2019), Ireland and the Convention on the Elimination 

of Racial Discrimination, Submission to the United Nations Committee on the Elimination of Racial 

Discrimination on Ireland’s Combined 5
th
 and 6

th
 Report, Ottubru 2019. 

Irish Human Rights and Equality Commission (2019), Policy Statement on the Electoral Acts and 

Civil Society Space in Ireland, Jannar 2019. 

Irish Law Society (2018), Contribution to the Review of the Administration of Civil Justice of 

February 2018. https://cadmus.eui.eu/handle/1814/61144.  

Irish Times (2018), Regional newspapers reject claims about Government "advertorials". 

https://www.irishtimes.com/news/politics/regional-newspapers-reject-claims-about-government-

advertorials-1.3408081.  

Il-Kummissjoni Ewropea (2018), Ir-Rapport tal-Pajjiż L-Irlanda, (SWD(2018) 206 final).  

Il-Kummissjoni Ewropea (2019), Ir-Rapport tal-Pajjiż L-Irlanda, (SWD(2019) 1006 final). 

Il-Kummissjoni Ewropea (2020), Ir-Rapport tal-Pajjiż L-Irlanda, (SWD(2020) 506 final). 

Il-Kummissjoni Ewropea (2020), It-Tabella ta’ Valutazzjoni tal-Ġustizzja tal-UE.   

 

https://cmpf.eui.eu/media-pluralism-monitor/mpm-2020
https://monitor.civicus.org/country/ireland/
https://cadmus.eui.eu/handle/1814/61144
https://www.irishtimes.com/news/politics/regional-newspapers-reject-claims-about-government-advertorials-1.3408081
https://www.irishtimes.com/news/politics/regional-newspapers-reject-claims-about-government-advertorials-1.3408081


 

20 

Il-Kunsill tal-Ewropa: Il-Kumitat tal-Ministri (2010), Ir-Rakkomandazzjoni CM/Rec(2010)12 tal-

Kumitat tal-Ministri lill-Istati Membri dwar l-imħallfin: indipendenza, effiċjenza u 

responsabbiltajiet. 

Il-Kunsill tal-Ewropa: Il-Kumitat tal-Ministri (2016), Ir-Rakkomandazzjoni CM/Rec(2016)4 tal-

Kumitat tal-Ministri lill-Istati Membri dwar il-protezzjoni tal-ġurnaliżmu u s-sikurezza tal-ġurnalisti 

u ta’ atturi oħra tal-media. 

Il-Kunsill tal-Ewropa: Il-Kumitat tal-Ministri (2017), Ir-Rakkomandazzjoni tal-Kumitat tal-Ministri 

tal-Kunsill tal-Ewropa CM/REC(2017)14 dwar l-Istatus Legali ta’ Organizzazzjonijiet mhux 

Governattivi fl-Ewropa. 

Il-Kunsill tal-Ewropa: Il-Kumitat tal-Ministri (2019), Ir-Riżoluzzjoni CM/ResDH(2016)358 tal-

Kumitat tal-Ministri dwar it-tul eċċessiv ta’ proċedimenti kriminali u ċivili u n-nuqqas ta’ rimedji 

effettivi. 

Il-Kunsill tal-Ewropa: Il-Kummissjoni ta’ Venezja (2010), Report on the Independence of the Judicial 

System Part I: The Independence of Judges adopted by the Venice Commission at its 82nd Plenary 

Session (CDL-AD(2010)004-e). 

Il-Kunsill tal-Ewropa: Il-Kummissjoni ta’ Venezja u l-Uffiċċju tal-OKSE għall-Istituzzjonijiet 

Demokratiċi u d-Drittijiet tal-Bniedem (2014), Joint Guidelines on Freedom of Association. 

Il-Kunsill tal-Ewropa (2020), Platform to promote the protection of journalism and safety of 

journalists. 

In-Network Ewropew tal-Kunsilli għall-Ġudikatura (2020), Contribution from the European Network 

of Council for the Judiciary for the stakeholder consultation for the 2020 Rule of Law Report. 

L-Osservatorju Awdjoviżiv Ewropew (2019), The independence of media regulatory authorities in 

Europe. 

Il-Parlament Ewropew (2016), A comparative analysis of media freedom and pluralism in the EU 

Member States.  

Personal Injuries Commission (2018), Second and Final Report, Department of Business, Enterprise 

and Innovation of Ireland, Lulju 2018. 

Il-Qorti Ewropea tad-Drittijiet tal-Bniedem, is-sentenza tat-22 ta’ Diċembru 2009, Parlov-Tkalčić vs 

Il-Kroazja, ir-Rikors Nru 24810/06. 

Il-Qorti Ewropea tad-Drittijiet tal-Bniedem, is-sentenza tal-15 ta’ Ġunju 2017, Independent 

Newspapers (Ireland) Limited vs L-Irlanda, ir-Rikors Nru 28199/15. 

Il-Qorti Ewropea tad-Drittijiet tal-Bniedem, is-sentenza tal-5 ta’ Mejju 2020, Kövesi vs Ir-Rumanija, 

ir-Rikors Nru 3594/19. 

Il-Qorti Ewropea tad-Drittijiet tal-Bniedem, is-sentenza tas-6 ta’ Novembru 2018, Ramos Nunes de 

Carvalho e Sá vs Il-Portugall, ir-Rikors Nru 55391/19, 57728/13 u 74041/13. 

Il-Qorti Ewropea tad-Drittijiet tal-Bniedem, is-sentenza tal-10 ta’ Settembru 2010, McFarlane vs L-

Irlanda, ir-Rikors Nru 31333/06. 

Il-Qorti tal-Ġustizzja tal-Unjoni Ewropea, is-sentenza tat-18 ta’ Ġunju 2020, Il-Kummissjoni Ewropea 

vs L-Ungerija, C-78/18. 

Il-Qorti tal-Ġustizzja tal-Unjoni Ewropea, is-sentenza tal-25 ta’ Lulju 2018, LM, C‑ 216/18 PPU. 

Il-Qorti tal-Ġustizzja tal-Unjoni Ewropea, is-sentenza tad-19 ta’ Novembru 2019, AK, il-Kawżi 

Magħquda C‑ 585/18, C‑ 624/18 u C‑ 625/18. 

Reporters without Borders, Ireland. https://rsf.org/en/ireland.  

Is-Servizz ta’ Riċerka tal-Parlament Ewropew, Better Regulation practices in national parliaments. 

Transparency International, 2019 Corruption Perception Index. https://www.transparency.org/en/cpi.  

https://rsf.org/en/ireland
https://www.transparency.org/en/cpi


 

21 

Transparency International (2017), Speak up report.  

https://transparency.ie/sites/default/files/17.12.13_speak_up_report_ie_final.pdf.  

Transparency International Ireland (2019), Submission to the Department of Justice and Equality 

Review Group consultation on anti-fraud and anti-corruption structures and procedures. 

https://www.transparency.ie/sites/default/files/19.04.26_ti_ireland_wcc_submission_final.pdf.  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

https://transparency.ie/sites/default/files/17.12.13_speak_up_report_ie_final.pdf
https://www.transparency.ie/sites/default/files/19.04.26_ti_ireland_wcc_submission_final.pdf


 

22 

Żjara virtwali fl-Irlanda fil-kuntest tar-Rapport tal-2020 dwar l-Istat tad-Dritt. 

Anness II: Żjara tal-pajjiż fl-Irlanda  

Is-servizzi tal-Kummissjoni kellhom laqgħat virtwali f’Ġunju 2020 ma’: 

 Bar of Ireland  

 Broadcasting Authority of Ireland   

 Il-President tar-Review Group on structures and strategies to prevent, investigate and penalise 

economic crime and corruption u li kien Direttur tal-Public Prosecutions 

 Department of Justice and Equality 

 Garda Economic Crime Bureau  

 Garda Síochána Ombudsman Commission 

 Irish Council for Civil Liberties 

 Judicial Appointments Advisory Board 

 Judicial Council 

 Law Society of Ireland 

 Legal Services Regulatory Authority 

 National Union of Journalists 

 Office of the Director of Corporate Enforcement (ODCE) 

 Office of the Director of Public Prosecution 

 Public Appointments Service 

 Standards in Public Office Commission (SIPO) 

 Supreme Court of Ireland 

 Transparency International Ireland 

 

* Il-Kummissjoni ltaqgħet ukoll mal-organizzazzjonijiet li ġejjin f’għadd ta’ laqgħat orizzontali:  

 Amnesty International 

 Civil Liberties Union for Europe 

 Civil Society Europe 

 Il-Konferenza tal-Knejjes Ewropej  

 EuroCommerce 

 European Center for Not-for-Profit Law  

 Iċ-Ċentru Ewropew għal-Libertà tal-Istampa u tal-Media  

 European Civic Forum  

 Free Press Unlimited 

 Front Line Defenders 

 ILGA-Europe 

 Il-Kummissjoni Internazzjonali ta' Ġuristi  

 International Federation for Human Rights  

 Istitut Internazzjonali għall-Istampa   

 Il-Pjattaforma għat-Tagħlim tul il-Ħajja   

 Open Society Justice Initiative/Open Society European Policy Institute 

 Reporters without Borders  

 Transparency International EU  

 

 

 


